. Yohana
Kilc Jozaama pe pu wa wu Ja Yesu

Kirisa kaa yu ge, Yohana wo
nigama

Jogo wune Yohana we?

Yohana be wu bye Yesu wo tudunmoo ke ni
shuun wu ni. Zebede ni Salome ye wo ja wu bye
wii. Wu ceborona wu bye Yakuba. Yawutu wu
bye wii, fyashaa di ne wu labye. Kalaapiire taanri
wemu fanha k’a bi pehe Yesu yiri xuuni ge, Yohana
be wu bye pee ni. Tuun wemu ni p’a Yesu kori tige
ki na ge, wee Yohana we ninumo kene ni w’a wu

nu wu kaa le (Yohana 19:27). o
Yohana ya ta soo na wuye mege yiri bada we

Kitabu we ni we. Ga na wuye pyi na le li kalaapire
lemu kaa li bi dan Yesu ni ge (Yohana 13:23; 19:26;
20:2; 21:20).

We Jozaama Kitabu we kakana nuno

Yohana Egilizi w’a wee na wee w’a we Kitabu
we ka na wu yaha Efese kulo li ni. W’a Yesu
kaa yu weée mu na wu bi se toonii ninehenee ni
Zheruzalemu ni kaleyee ni.

Yohanayalishe na Yesu wu ne To Kile wo Ja nigin
pe we, wemu Kile ya tun na pa koo puga fungo ni
ge. Yesu ya yi yu toonii ninehenee ni we Kitabu we
ni na Kile wu ne wee To. W’a Yesu shee wee na na
wee wu ne koo le, lee lemu I'a se nli sicuumo pu ni
ge.

Jozaama Kitabu wu kafila nugboyo

Yohana ya li she na Yesu ya yu wu wo nooro
wu wo tuun wu keree na: Tuun wu sanha no we
(Yohana 1-12); tuun w’a no (Yohana 13-21).

Yohana 1 Yohana Batizelipye wo seeri keree ni

Yesu kalaapiire nizhiilee pee.

Yohana 2—12 Yesu ya wu sefeere ti she wu

labye wu ni sipyiire ti nifje ni ni naha shesheere

kakanhanaa gharashuun ni.

Yohana 13—17 Yesu ya wu taanneege ki she wu

kalaapiire ti shizhaa na.

Yohana 18—21 Yesu na xu, na ne.

Jomo pe pu ne kpeenge n i nli Sicuumo ge

1 Fo taashiine 1li ni, na ta kono sanha yaa we,
wemu w’a yiri Jomo ge, wee ya bye na Xo. Pee Jomo
puniKile wu bye shiizhan, pee Jomo pu ne Kile. 2Fo
taashiine ni pee Jomo pe ni Kile wu bye shiizhan.
3 Pee gbooro ni Kile ya yanmuyo yi beeri yaa. Yaaga
yaaga k’ayaa ge, kee ka shishiin ya yaa pee kadugo
na we. 4Pee ni nii sicuumo ya daa. Pee nii sicuumo
pu bi kpeenge yeege sipyii pumu. 5 Kee kpeenge K'a
ni nibiige ki ni sipyii pu mu, ga nibiige ki sipyii p’i
ya ta soo ki na we.

6 A Kile di nd wa tun, wee mege ki bye na Yohana.
7Wee ya pa bye sceri na kpeenge ki kaa yu sipyii
pu mu, konho pu beeri di da kee kpeenge ki na, wee
baraga ni. 8 Weeye pyaa bi ta pye kpeenge ki we,
ga wu kapana nurno k’a pye na kpeenge ki kaa yu
sipyii pu mu, 9 Pee jomo p’a bye kpeenge can can
wogo. Pee ya pa koyo na, na ba ganha na kpeenge
yeege sipyii pu beeri mu. 10 Pee bye korno na, pee
shiin ghooros ni kono ya yaa. Ga koo sipyii di ya ta
soo pee na we. 11 P’a tigi puye pyaa fiige sheen mu,

ga pee di ya ta soo pu na we. 12 Ga lee be na, sheen
nigin nigin ya soo pu na, na da pu na; a Jomo p’i
fanha kan pee mu na pu pye Kile nagoo. 13 Pee ya
ta se sipyii segana na we, p’i ya se sipyii wo daan
na mu funyo ni we, p'iya se nd be wo nidaan funr]o

ni we. Ga Kile ye pyaa wo nidaan funno ni p’a pye
Wu nagoo.

Jomo p’a nerti sipya

14 Ayiwa, pee jomo pe, p’a neri sipya, na ba diin
wee nn]s ni, a wee di pu nooro wu wii, Ja nigin pe
wuw’a foro Kile ni ge, na wu ta wee wo. Wee w’a

sii fereme ni can wu Kafoo.
15 Wee kaa Yohana bi yu, na mujuu waa na

sipyiire ti pyi: «Na wemu kaa ne jo, jo w’a ma ne
kadugo ge, wee bye ne naha na; bani yani ne wu se
ge, wee bye na xo. Wee wu ne we.» 16 Wee beeri ya
wu tahaa ta wu fereme nigho pu ni, na duba be ta
na fara duba na. 17 Kile tudunmoo Musa baraga ni
Kile ya wu saliya pomehee ki kan wée mu. Ga Yesu
Kirisa baraga ni wee ya fereme ni can ce. 18 Sipya
wa shishiin sanha Kile na bada we. Ja nigin pe wu
wu ne Kile, na ne ni wu To Kile ni shiizhan ge, wee
w’a wee pye wee ya To Kile wu ce.

Yohana Batizelipye wo Kile jomo yere
(Macoo 3:1-12; Marika 1:1-8; Luka 3:1-18)
19Pe p’a pye Yohana Batizelipye wo Kile jomo pe,
tuun wemu ni Yawutuu nurofes p’a pa saraya naha
shoonrivoo ni Kile-peene pugboho ki kapyebyii pu
tun wu mu ge. Tudunmoo p’a yiri Zheruzalemu ni
napawuyirinabawuyege na: «Jogomu dine we?»
20Yohana ya ta li pye nymohoro kaa we, nayitiijo pu
mu na: «Ne ne Shovoo wu we.» 21 A p’i wu yege na:

«Wee tuun wu ni mu di ne jogo we? Kile tudunmoo
Eli ge?» Awu jo: «Ne ne Eli we.» A p’'iwu pye sanha
na: «P’a Kile tudunmo wemu kaa jo ge, mu wu wa
ge?» A wu jo: «Ahayi» 22 Wee tuun wu ni a p’i jo:
«Mu d’a sii jogo we? Ya jo wu mu ge, konho wu be
di she yee jo wu tunvee pumu. Jogo ye pyaa mu d’a
sii we?» 23 A Yohana di pu no sho ni Kile tudunmoo
Ezayi wo jomo pa ni na:

«Sipya wa w’a mujuu waa siporno ki ni na:
«Yi Kafoo wu koo li tiih*
Ne wu ne wee sipya we.»

24 Piimu p’a bi tun Yohana mu ge, Farizheen pii
bye pee ni. 25 A pee di wu yege sanha na: «Mu
bye mu di ne Shovoo wu we, mu di ne Eli we, Kile
tudunmo wemu kaa p’a jo ge, mu di ne wee be we,
wee tuun wu ni naha na mu di batizeli pyi we?»
26 A Yohana di pu no sho na: «Ne wi ge, ne sipyii
batizeni loho ye ni, ga sipya watii wa wa yee niye
ni na xo, yee di ya wee ce we. 27 Wee w’a ma ne
kadugo, ne yaa ni wu tanhaya meere be zanha ni
we.» 28 Kii keree Kkii ya pye kulo lemu ni ge, lee
mege ne Betani. Lee wa Zhuruden Gba wu Kile-noho
ki na. Wee xuu wu ni Yohana bi sipyii pu batizeni.

Kils wo Dubyapige ki ne Yesu
29 Kee capa ki nimuguro ti na, a Yohana di Yesu
na wunamawumu, na jo: «Kile wo Dubyapige ke
ki da ba koyo ki jurumu wu Io laha wa ge, kee ki
wa me. 30 Na wemu kaa ne jo yee mu ge, jo: <We
w’ama ne kadugo ge, wee bye wa fo taashiine li ni.
W’a pye wa na ta ne sanha se we.» Wee wu ne we.

* 1:23 Ezayi 40:30

31 Ne kunni bi sanha wu ce we, ga ne pa sipyii pu

batizeni loho ni, konho di wu she Izirayeli sipyii pu
na.»

32 Yohana ya Yesu kaa jo sipyii pu mu na: «Ne
Kile Munaa nal’a tigi na yiri fugha we ni, na ba diin
wu na ba gbegbe shazhira ne we. 33 Neye pyaa bi ta
Wu ce Wg, ga Kile wemu w’a ne tun na ne w’a sipyii
pu batizeni loho ki ni ge, wee ya jo na: <Ma ba Kile
Munaa na I'a tigi na pa diin nd wemu na, wee w’a
da ba batizeli wu pyi Fefeere Munaa ni.»> 34 A ne
shiin di li pa mu, na bye li seeri, na pee jomo pe yu
na Kile Ja wu ne wee nd we.»

Yesu kalaapiire nizhiilee

35 Kee cana ki nimuguro ti na, Yohana ni wu
kalaapiire shuun wa bi yere wa sanha. 36 A wu
Yesu na wu na doroo, na ganha na wu wii, na ba
jo: «Kile wo Dubyapige ki ke!» 37 Ba Yohana wo
kalaapiire shuun w’a wee kafila wu logo we, na
daha Yesu feni. 38 A Yesu di ymahana neri, na pee
ta p’a taha wu feni, na pee yege na: «Naha yee di
zhaa we?» A pee di wu pye: «Rabi, (Lee Kori ne
«Karamogogho>.) mii mu d’a tigi we?» 39 A wu pu
no shona: «Yipa ki wii.» A p’i binne kari ni wu ni,
na she wu tatigine ki na. Lee bi canaki ta k’a tigina
no leeree ke ni ghaara wu na (16h00), a p’i capa ki
sana Xo wa.

40Kalaapiire shuun wemu w’a Yohana kafila wu
logo na daha Yesu feni ge, wa mege bye Andire,
wee ne Simo Pyeeri cuun. 41 A Andire di fenhe she
wu nahafoo Simo yiri na she wu pye: «Wee ya Kirisa
wu na,» (lee Kkori ne «Kile ya wemu shoonri lo ge.»)
421.ee kadugo na a Andire di gari ni Simo ni Yesu

yiri. A Yesu di Simo wii na wu pye: «Yohana ja Simo
wu ne mu. Mege katii ki da le nime mu na, kee ne
Sefasi.» (Kee Kkori ne «Faakagerene.»)

Yesu ya Filipe ni Natanceli yiri; a p’t daha wu feni

43 Kee capa ki nimuguro ti na, a Yesu di jo na
wee da zhe Galile fiige ki ni. A wu nigariwo di jiri
Filipe na na wu pye: «Taha na feni.» 44Filipe bi bye
Betisayida kulo li shen wa, lee kulo le ninuno sheen
pu bye Andire ni Pyeeri be. 45 Lee kadugo na a
Filipe di ba Nataneli na na wu pye: «Kile tudunmoo
Musa ya sipya wemu kaa jo Kile wo saliya Kitabu
wu ni, a Kile tudunmoo pusamaa be diwu kaa jo pu
wo Kitabuu punige, wée yawee na. Wee ne Yusufu
ja Yesu na yiri Nazareti kulo li ni.» 46 A Nataneli
di wu pye: «Dii yasaana di da ja voro Nazareti ni
we?» A Filipe di wu po sho na: «Pa wu wii.» 47 Ba
Yesu ya Nataneli nibawo na tuun wemu ni we, na
jo: «Izirayeli see sipya wa we, narnymahara ne wemu
zo ni we.» 48 A Nataneli di wu yege na: «Mii mu d’a
ne ta ce we?» A Yesu di wu o sho na: «Ne nil bye
mu ni na mu yaha nitoodige ki taan, na ta Filipe
sanha mu yiri we.» 49 A Nataneli di gaala, na jo:
«Wu Karamogo, Kile Ja mu ya sii, Izirayeli wo saan
we!» 50 A Yesu di wu pye: «Ne mu pye jo ne nii bye
mu ninamuyaha nitoodige ki taan ge, lee ye'amu
pye mu ya da ne na ya? Ma na ba kaghohoo Kii be
nakiimuk’ayelenage!» 51 Awujosanhana: «Can
canna,n’adayijoyimujo yinabafugbawunona
k’a mugi, na Kile wo melekee pii naa pu na duri na
diri Sipya Ja wu na.»

2

Cekaanra te t'a pye Kana kulo li ni ge

1 Lee kadugo na, capa taanri wogo ki na,
cekaanra bi bye kulo la ni, lee mege ne na Kana.
Lee bye Galile fiige ki kulo la. Yesu nu wu bye tee
cekaanra ti ni. 2P’a bi Yesu ni wu kalaapiire ti be
yiri tee cekaanra ti ni. 3 Ba duven w’a pa guuno
We, a Yesu nu wu fulo wu na na wu pye: «Pu duven
w’a kuugo.» 4Ga, a Yesu di wu nu wu pye: «Nufoo
we, ma ganha bu da le yaha li ma conri we, ne wo
tuun w’a sanha no we.» 3 A Yesu nu wu kapyebyii
pu pye: «Wu ba yemu beeri jo yi mu, yi lee pye.»

6Yawutuu pu bi peye ghaara wa te na wolo faaya
yi ni. Yee wo loho pu bi gori na daga na puye jii
na be ni pu fefeere kalegee ki ni. Loho litirilee xhuu
nigin (100) shishiin bi jin pege ka beeri ni. 7 A Yesu
di kapyebyii pu pye: «Yiye peye ye niniloho ni.» A
P’iyi pi fo yi poyo ye na. 8 A wu guri pu pye: «Yi ka
ko she gan yalige ki paha shoonrivoo wumu.» A pee
di ka ko kari. 9 Loho ke k’a peri na pye duven wu ge,
a yalige ki naha shoonrivoo wu kee nehe. Ga wee bi
wee duven wu taforogo ce we. Ga kapyebyii piimu
p’a bi loho ki ko ge, pee kunni bi wu taforogo ce. A
yalige ki paha shoonrivoo wu cenabun poo wu yiri,
10 na wu pye: «Sipyii beeri ma fenhe duven nidan
wu loolo. Pu bu wee nineheme gha, wemu ya taan
xuuni we, p’a na wee loolo. Ga, a mu kunni di dere
ma wo duven nidan wu yaha fo nime.»

11 Le I'a pye Yesu naha shesheere kakanhanaa ki
beeri nizhiine. Lee ya pye Kana ni, Galile fiige ki ni.
Yesu ya wu sefecre she. Ba kalaapiire t’a lee pa we,
na da wu na.

12 Lee nibyexhoo na, a Yesu ni wu nu, ni wu ce-
boronamaa, ni wu kalaapiire t'i gari Kaperinomo
kulo li ni. A p’i cabyaa Kkii pye wa.

Yesu ya Kile-pecne pugboho Ki pye feefee
6)(Macoo 21:12-13; Marika 11:15-17; Luka 19:45-

13Ba Yawutuu Nuwuuro ti wo Kalene I'a teene wre,
a Yesu di gari Zheruzalemu ni, 4 na she sipyii pii
ta Kile-peene pughoho ki kaana ki ni, pu na niiye, ni
dubyaa, ni gbegbe shazhira peree saraya wolovee
pu mu. Wari faavee pu be d’a tiin wa pu tabalaa
tdan, na saraya wolovee pu wari wu fari pu mu.
15 Ba w’a she pu ta mu we, na she meere pye suso,
na pee beeri kori yeege Kile-peene pugboho ki ni,
ni pu niiye ni pu dubyaa ni, na wari faavee pu wo
tabalaa pu neri buri, na pu wari wu wo nige na.
16 A wu gbegbe shazheere perevee pu pye: «Yi te
lo laha naha! Yi ganha da na To wu puga ki pye
jagi tapyege we!» 17 Ba Yesu ya lee pye we, a wu
kalaapiire ti fungo di do Kitabu jomo pa na na:

«Mu puga ki kaa ya dan ne ni tehene baa,
n’a na funno shaa ni ki ni xuuni.»™

18 Lee kadugo na a Yawutuu nunofee p’i wu pye:
«Naha shesheere teke mu di da ja bye tee di li she
na kanii wa mu mu li bye na we?» 19 A Yesu di
pu no sho na: «Yi ke Kile-peenje pugboho ke ja, di ki
yerene cabyaa taanri funno ni.» 20 A p’i Wwu pye:
«Go yee kelee shisheere ni ghaara (46) p’a pye na
ke Kile-peene pugboho ke yerene de! Wee tuun wu
ni mu di maye wii jogo mu wu ja kee yereynevono

2:17 Zaburuu 69:9

yerene cabyaa taanri funnyo ni we?» 21 Ga Kile-
peene pugboho kemu kaa Yesu bi yu ge, kee bye
Wwuye pyaa ceepuuro. 22 Ba Yesu ya pa ne na foro
Xu ni we, a wu kalaapiire ti funyo di do na w’a yi
jo. Ap’ida Kile Kafila wu na, Yesu bi yemu beeri jo
ge,na da yee be na.

Yesu ya sipyii fungonyo keree ce

23 Na Yesu yaha Zheruzalemu ni Yawutuu
Nuwuuro ti wo Kalene li tuun wu ni, a sipyinehemee
di wu naha shesheere kakanharnaa ki na na da wu
na. 24 Ga Yesu ya ta wuye yaha pu kene na we, bani
w’a bi pu fungonyo keree beeri ce. 25 Wu mago bye
li na nago sipya wa wu na sipya wa keree jo wu
mu we, bani wu bi sipyii beeri fungonyo keree ce.

3

Yesu ni Nikodsmu keree .
1 Farizhen wa bye wa, wu mege bye Nikodemu.

Yawutuu pu nunofoo wa wu bye wii. 2 A wee di
ba she Yesu yiri cana ka piige ni, na wu pye: «wWu
Karamogo, naha shesheere kakanhanaa kii mu ya
sii na byi ge, sipya wa shishiin da ja da ki pyi ni
Kile ne ni ma ni we. Lee wuu na wée ya li ce, jo Kile
w’a mu tun mu wu pa wee kalaa.» 3 A Yesu di wu
pye: «Can can na, n’a da yi jo ma mu, sipya wemu
ya sevono se we, weefoo da ja jé Kile wo saanra ti
ni we.» 4 A Nikodemu di Yesu pye: «Sipya wemu
ya le Xo ge, dii weefoo di da ja sevono se we? Wu
kunni wa da ja guri jé wu nu funno ni pu kuri se
we?» 3 A Yesu di wu pye: «Sipya wemu ya se loho ni
Fefeere Munaa ghooro ni we, weefoo da ja jé Kile wo
saanra ti ni we. 6 Bani sipyii ya piimu se ge, pee ne

ceepuuro wuu. Piimu p’a se Kile wo Fefeere Munaa
li gbooro ni ge, pee ya naari lee wo naarigana na.
7Ne na ma pye, li waha I'i waha y’a yaa na sevono
se, lee ganha bu da ma fo we. 8Ki pidaan tashege ni
kafeege ya se m’a ki tunmo logo, ga ma di wa da ki
taforogo ni ki tashege be ce we. Sipya wemu beeri
w’a se Kile Munaa li gbooro ni ge, mu li ne weefoo
shizhaa na.»

9 Ayiwa, a Nikodemu di Yesu pye: «Kii keree Kkii
beeri di da ja bye pyegana leke na we?» 10 A Yesu di
wu pye: «Mu na ne [zirayeli karamogogho, lee be na
mu di ya kii keree kii naha ce-¢ ya? 11 Can can na,
n’a da yijo ma mu, le wée ya ce ge, lee wée ya yu;
le wee ya na ge, lee wo sceree be wée ne. Ga yee wa
giin y’i soo wee wo seeri keree kinawe. 12Ne na pine
ke wo keree naha yu yee mu, yee di ya daa kee na
we, ne bu fugha we wo keree jo yee mu, yee na bye
dii na da kee na we? 13 Wa shishiin wa sanha dugi
na fugha we ni we, fo Sipya Ja wu ye, wee wemu
w’a yiri fugba wu ni na tigi ge. 14 Kile tudunmoo
Musa wo tuun wu ni, na wu yaha sipono ki ni, w’a
tooro danaa yaa na pye wo, na wu yirige suri tinne
la ni sipyii pu nine ni. Yirigegana lemu na wa wo
wu yirige ge, li waha I'i waha, mu Sipya Ja wu be
ya yaa na pa yirige lee yirigegana li na, 15 konho
sipyaa sipya w’a da wu na ge, wee di nii sicuumo
nixhobaama ta.»

16 Bani korno ya taan Kile mu tehene baa, fo w’a
soo na wu Ja nigin pe wu kan na pye saraga, konho
sipyaa sipya w’a da wu na ge, wee ganha bu gyeegi
We, ga Wu pnli sicuumo nixhobaama ta. 17 Kile ya ta
wu Ja wu tun na pa kono na, konho wu ba kiiri kon
sipyii na we, ga w’a wu tun na pa, konho koo sipyii

di sho wu baraga ni.

18 Sipya wemu bu da wu na, Kile da ga ba kiiri
konweefoonawe. Gawemububyewuyadawuna
we, Kiiri ya kon xo weefoo na. Bani Ja nigin wemu
w’a foro Kile ni ge, wu ya da wee na we. 19 Wee
kiiri wu kakoon le: Kile wo kpeenge K’a pa koo na,
ga, a sipyii jurumu w’i pu pye p’a piige porono kee
kpeenge ki na. 20 Bani sipya wemu w’a kuumo pyi
ge, Kile wo kpeenge ki ya dan wee ni we. Wu ya
s00 be wu foro kee kpeenge ki na we. Bani weefoo
ma fyagi, konho sipyii ganha bu wu kakuuyo ce we.
21 Ga sipya wemu w’a can wu koo naari ge, kpeenge
na weefoo ma wu keree pyi, konho sipyii beeri di ki
na, p’ili ce na wee ya Kile koo li paari.

Yohana ya yemu jo Yesu shizhaa na ge

22Lee kadugo na a Yesu ni wu kalaapiire t’'i foro
Zheruzalemu nina kari Zhude fiige ki xuu wa betii
ni. A wu tuun wa pye wa ni pu ni na sipyiire ti
batizeni. 23 Lee bi Yohana be ta wu na sipyii pii
batizeni xuu wa ni wee mege ne Eno, wee xuu wu
ne Salimu kulo li kabanugo. Bani gba Ioho ninehene
kibye wee xuu wu ni. Sipyiire ti bi se wu yirina wu
pu batize. 24 Lee ya pye na ta Yohana sanha le kaso
Wu ni we.

25 Capa ka, nakaara ya jé Yohana wo kalaapiire
ta, ni Yawutu wa te ni, fefeere kalegee ki shizhaa
na Yawutuu pu kabana na. 26 Tee nakaara ti wuu
na a Yohana wo kalaapiire t'i she wu pye: «wWu
Karamogo, ma ni nd wemu wu bye Zhuruden Gba
wu kadugo ge, ni mu ya wu kaa jo ge, li wii wee ya
sipyii batizeni nime. Sipyii pu beeri di se wee yiri.»
27 AYohana di pu no sho na: «Kile yalemu kan sipya

wemu mu we, ta wu na ja lee ta? 28 Yeeye pyaa wa
li fiin na ne yee pye jo Kile ya Shovoo wemu tun ge,
wee wa ne We, ga Kile ya ne tun na pa wu paha na
ye» 29 Lee kadugo na a Yohana di talene la jo na:
«Cenabun poo wo wu ne wu cenabun. Cenabun poo
wu nanii wu kunni niyerege ye ki ma bye wu taan.
Wu bu cenabun poo wumujuulogo, w’afundanga
ta xuuni cenabun poo wu mujuu li wuu na. Kee
fundanga ki tuugo ki ne ne wogo ke. Kee fundanga
K’a pele fo na no ki tehene na. 30 Liwahal'iwaha, la
ya yaa na faraa wee wo peene ki na nime, la di da
foro ne wo peepe ki ni.»

Sipya we w’a yiri fugha wu ni na pa ge

31 A Yohana di jo sanha na: «Wemu w’a foro Kile
ni ge, wee wu ne sipyii pu beeri nuno ni. Ga wemu
w’a foro nine ni ge, wee ne nohodaan wo, nine keree
wee ya yu. Wemu w’a pa na yiri fugba wu ni ge,
wee WU ne pu beeri punofos. 32 W’a yemu na na
yemu logo ge, yee w’a yu. Ga wa shishiin ya ta soo
wu nijoyo yina we, fo sheen nigin nigin ye. 33 Sipya
wemu beerli w’a soo wu nijoyo yi na ge, wee ma
li shee na fiinne na can pe Kile ni. 34 Bani Kile ya
wemu tun ge, Kile jomo wee ya yu. Kile ya Fefeere
Munaa taga wee ni. 35 To Kile Ja wu kaa ya dan
wu ni, w’'a sefeere ti le wu kene ni yanmuyo beeri
na. 36 Wemu w’a da Kile Ja wu na ge, nii sicuumo
nixhobaama wa weefoo mu. Ga wemu ya da Kile
Ja wu na we, wee da pnli sicuumo pu ta we. Ga Kile
wo loyire li na gori yaha weefoo na.»

4

Yawutuu ya shi wemu ko ge, Yesu ya tigi wee mu

1 Ayiwa, Farizheen p’a pa yi logo na Yesu ya
kalaapiire ninehere taa na toro Yohana taan, na pu
batizeni. 2 Ga na ta Yesu ye pyaa bi ta na batizeli
wu pyi we, fo wu kalaapiire. 3 Tuun wemu ni Yesu
ya pa pee jomo pu logo ge, a wu foro Zhude fiige ki
nina kari Galile fiige ki ni. #Wu nigariwo biyaana
Samari fiige ki ja toro. 3 A wu she no Samari kulo la
ni, lee mege ne na Sikari. Yakuba bi tege kemu kan
wu ja Yusufu mu fo I'a mo ge, kee kabanugo Sikari
bye. 6 Keene ka ki bi bye Yakuba mu wa wee xuu
wuni. Ba Yesuyakanha narali taan we, na diin kee
keeqe ki no na. Lee bi capa ki ta nine niye ni.

7 A Samari shen cee wa di ba wa loho takogo ni.
A Yesu di wu pye: «Na kan loho di gba!» 8 Lee
bi Yesu kalaapiire ti ta t’a kari kanha ki ni yalige
tashogo ni. 9 A wee Samari shen cee wu Yesu pye:
«Ee, mu wemu wu ne Yawutu ge, naha na mu d’a
soo na logbaga neeri ne mu na ta ne ne Samari shen
we?» Cee w’a yee jo bani Yawutuu bi ta soo kaa la
shishiin li pu ni Samari sheen pinne we. 10 A Yesu
di wu no sho na: «Cee we, Kile ya yaaga kemu kaan
ma ni ge, mu da bi kee ce, sipya wemu w’a logbaga
ki neeri mu mu ge, na wee be ce, muye pyaa ki bida
logbaga neeri wu mu. Wu bi da loho kan mu mu,

kemu K’a nii sicuumo kaan sipyii beeri mu ge.» 11 A
cee wu wu pye: «Karamogona we, go1o ne mu mu

we, keerje ki d’a cogi, mii mu di da kee nii sicuumo
loho ki ta di gan ne mu we? 12 Wee tole Yakuba
w’a ke keene ke kan wée mu. Wuye pyaa, ni wu
nagoo, ni wu yaporoyo yi bi kee loho ghuu. Ayiwa,
mu wa giin na mu ya ye wee tole Yakuba na ge?»
13 A Yesu di wu no sho na: «Wa beeri w’a ke keene

ke Ioho gbha ge, waga na ba weefoo ta sanha. 14 Ga
loho ke ne gaan ge, wa beeriw’a kee gha ge, wagada
ba weefoo ta nige bada we. Bani loho ke n’a da gan
weefoo mu ge, kee na ba bye lobulowii na buloo na
foro wu fungo ni, na nli sicuumo nixhobaama kan
wu mu.» 15 A cee wu Yesu pye: «Karamogona we,
kee loho ki kan na mu di gbha, konho waga ganha
bu na ta nige, di ba loho shaa naha sanha we.»

16 A Yesu di wu pye: «She ma poo wu yiri pa
naha.» 17 A wu Yesu pye: «Nd wa na mu we.» A
Yesu di wu pye: «Can m’a jo na nd ne ma mu We.
18 Bani m’a jé xo namaa kaguro mu. Na wemu be
w’a jé ma mu nime ge, wee be wa ma poo we. Can
m’a jo.» 19 A cee wu wu pye: «Karamogona we, ne

mu seeri na mu ta Kile tudunmo. 20 Wee Samari
sheen, ke faaboborno ke na wee sefelee ya Kile pele.

Ga yee Yawutuu di yu na tapeere katii wa Kile na
ni Zheruzalemu be we.» 21 A Yesu di wu yo sho na:
«Danana! Canakawama, y'ada ba To Kile pele ke
faaboboro ke na we, kelee Zheruzalemu be ni we.
22Wemu yee Samari sheen ya bele ge, yee ya wu ce
We, ga wemu wee Yawutuu ya bele ge, wée ya wu
ce, bani wee Yawutuu ni Shovoow’a foro. 23Ga cana
kawama, kee yanoxo. Pilmu p’a To Kile pele see na
ge, pee na bawu pele munaa baragani, leelemul’a
can wu shee ge. Bani piimu p’a kee peeye ki tuugo
pyi ge, pee To Kile ya zhaa. 24 Kile ne Munaa. Piimu
p’a wu pele ge, li waha I'i waha, pee ya yaa na wu
pele munaa baraga ni, lee lemul’a can wu shee ge.»
25 A cee wu wu pye: «Ne li ce jo Shovoo wu na ba ba,
(lee kari ne Kile ya wemu shoonri o ge.») Wee ba
ba tuun wemu ni, wu na ba keree ki beeri naha jo

wee mu.» 26 A Yesu di cee wu pye: «Ne wemu w’a
yu ni mu ni ge, ne wu ne wii.»

27 Na Yesu ni cee wu yaha pee jomo pu na, a
kalaapiire t'i ba na yiri yalige ki tashogo ni. Ba pee
yapaYesutawunayuniceewuniwe,al'ipunaha
wo. Ga wa shishiin ya soona wu pye: «Nahakaam’a
yegee cee wumu we?» kelee «¢Nahanam’a yuniwu
ni we?» 28 A cee wu kunni di wu lokoyaaga ki yaha
keene ki na, na guri kari kanha ki fum]o ni, na she
sipyii pu pye: 29 «Yi pa na wa wii, w'a ne kapyelegee
beeri jo ne mu. Konho wee di ne Shovoo we-e de?»
30 A sipyii p’i yiri kanha ki funno ni na pa Yesu yiri.

31 Lee bi kalaapiire ti ta t'a Yesu peeri na: «Wu
Karamogo, no maye na, m’a ganha li ba.» 32Ga, a
Wu pu no sho na: «valige ka wa ne mu na li, yee
di wa kee ce we.» 33 A kalaapiire t'i ganha na tiye
yegee na: «Ba konho wa w’a pa yalige ka kan wu
mu we?» 34 A Yesu di pu pye: «We w’a ne tun ge,
ne na wee nidaan pyi; kapyenee kii w’a kan ne mu
ge, na kee be po fa, lee ne no yalige yaaga ne mu.»
35 Lee kadugo na a Yesu di pu pye: «Ta yee kunni
ma yu we tuun we ni, na yeye shisheere wu ne wee
niyaloorotiteniwe? Gan’adayijoyimu, «Yikereye
yi wii xuunil> Shinma w’a le, wu konduun w’a no
Xo. 36 Wemu w’a shinma wu koon ge, wee ya wu
saraa taa na xo; w’a shinma pya wu pinne yaha nii
sicuumo nixhobaama pu wuu na. Lee pyegana li
na, shinma nuguvoo we ni wu konvoo we, pushuun
wu beeri na fundanga ta shiizhan. 37 Bani talene
lemu I'a yu na: <Wa na ba yeme nugi, watii na ba
wee shinma wu kon ge,> lee ne can. 38 Yee ya tege
kemu nugi we, ne yee tun yee pu she kee shinma

kon. Piitiilee p’a kee pye, a yee di kuduun ta pee
wo kapyeqee ki ni.»
39 A Samarisheen ninehemee dida Yesuna le kulo

le ni cee wu wo kafila wu wuu na. Bani cee w’a
pu pye: «W’a ne kapyelegee beeri jo ne mu.» 40 Lee

wuu na a Samari sheen p’i yiri kanha ki fungo ni
na she Yesu yiri. Ba p’a no wa we, na Yesu neeri na
wu tiin pu yiri. A wu soo na cabyaa shuun pye pu
yiri. 41 Yesu ya cabyaa shuun wemu pye lee kulo
li ni ge, a sipyinehemee piitiilee di da wu na sanha
wu kafila wu wuu na. 42 A pee di cee wu pye: «Wee
ya ta da wu na mu wo jomo pu ye wuu na-¢ de. Ga
Weeye pyaa ya wu jomo pu logo, a wee di li ce can
na na wee wu ne kono ki Shovoo wuye pyaa.»

Yesu ya Galile fiige ki sipyigho wa wo ja cuuno

43 Ba kee cabyaa shuun w’a toro we, a Yesu ni
wu kalaapiire t’i foro Sikari kolo li ni na kari Galile
fiige ki ni. 44 Yesu ye pyaa bi jo na: «Kile tudunmo
wa shishiin ya peenje taa wu to kulo ni we.» 45 Ga,
ba p’a no Galile fiige ki ni we, a Galile sheen di pu
nurp ciri ni fundanga ni. Bani Yesu bi keree kiimu
beeri pye Zheruzalemu ni Yawutuu Nuwuuro ti wo
Kalene li ni ge, Galile sheen pu bi kee beeri na, bani
puye pyaa be bi she lee kalene li ni.

46 Wee tuun wu ni a Yesu di guri pa sanha Kana
kulo li ni, Galile fiige ki ni. Wee xuu wu ni w’a bi
loho Ki neri na pye duven. Lee bi fiige ki sipyigho
wa ta Kaperinomo kulo li ni; wee ja bi cuuno we.
47Ba wee nd w’a logo na Yesu ya yiri Zhude ni na
pa Galile niwe, a wu gari wu yiri, na she wu peerina
wu pa Kaperinomo ni, na wee ja w’a taxuyo shaa,
wu she wu cuurgo. 48 A Yesu di wee nda wu pye:

«Tale yahagana le na yee wa da yiye yaha ge? Yee
ya naha shesheere kakanharnaa ni kagbohoo na wre,
yee da ga da bada we.» 49 Ga, a wee nd wu Yesu
pye: «Karamogona we, no maye na m’a ba nime,
konho wi ja wu ganha bu xhu we.» 50 Wee tuun
wu ni a Yesu di wu pye: «Kuri m’a gaani ma ja w’a
cuuno.» Awee nd wu da Yesu kafila wu na, na guri
kari. >1 Ba w'a kuri na gaani we, a wu kapyebyii p i
she wu nurpo ciri koo li na, na wu pye: «Ma ja wa
cuuno.» 52 A wu pu yege na tuun weke ni wu d’a
cuuno we? A p’i jo na tanaa ceefuuro t'a wu yaha
na cana ki yaha k’a fiin (13h00). 53 Taapile ni a pya
wu to wu li ce na wee tuun wu ninumo ni Yesu ya
wee pye: «Ma ja w’a cuuro.» A wee na wu ni wu
puga sheen beeri di da Yesu na.

>4 Ayiwa, ba Yesu ya foro Zhude fiige ki ni
na kuri Galile fiige ki ni we, le I'a pye wu naha
shesheere kakanhana shuun wuu.

S

Yesu ya faan wa cuuno

1 Ayiwa, lee kadugo na kaleghoo la bye Yawutuu
pu mu Zheruzalemu ni. A Yesu be di she lee ni.
2Zheruzalemu kulo li ni, kunoo lemu ni dubyaa pu
ma jin ge, loho ka bye wa wege ka ni lee kabanugo.
P’a bi kee wege ki mege yiri Yawutuu jomo punina
Betisayida. Gbalaa kaguro wu bi yerene kee wege
ki kabanugo. 3 Yama fec nipchemee pu bi sinne pee
gbalaa pu noho ni. Fyenmee, ni toogegeye fee, ni
faannaa, [pee beeri bi ma Ioho ki sigee, ki ba nehe.
4 Bani Kafoo wo meleke wa wu ma digi loho ki ni
tuun wa ni, na ki nehe. Ba wee ya loho ki nehe xo we,

yama foo wemu bu fenhe tigi kee ni, yama tuugo
kemu beeri ki ne weefoo na ge, pee na xho.] >Nawa
bye wa wee bi yee kelee taanri ni gbarataanri (38)
ta na ya. 6 Ba Yesu ya wee nad wu na w’a sinne we,
na li ce na w’a mo wu yama pu na. A wu wu yege
na: «Mu fungo ki wa m’a juugo ge?» 7 A wu Yesu no
sho na: «Karamogona we, loho ki ba nehe, sipya wa
ne mu wemu na ne lo di dirige ki ni we. Ne bu jo di
yiri naye mu, yani ne wu no ge, watii na fyaala tigi
ne naha na.» 8 A Yesu di wee nd wu pye: «Yiri m’a
ma yasinnege ki lo, ma da naari.» 9 Taapile ni a wu
juuno, a wu yiri na wu yasinnege ki lo, na ganha na
naari.

Lee ya pye Yawutuu cadesnge ka na. 10 Ba
Yawutuu nupofee p'a wee na wu na w’a cuuro we,
a piwu pye: «Ninaa ne cadeenge de! Na saha ni
sahya Wwu ni, mu ya yaa mu wu ma yasinnege ki
lo m’a naari nipaa we.» 11 A nd wu Yawutuu pu
pye: «Wemu w’a ne cuuno ge, wee w’a jo na: <Ma
yasinnege ki lo, ma da paari»» 12 A p’i wu yege na:
«Jogo ye pyaa ki d’a mu pye mu wu ma yasinnege ki
lo, ma da paari we?» 13 Ga sipya nigin wemu w’a bi
na wu cuurpo ge, wu bi wee ce nige we; bani sipyiire
ti bi nehe. Lee bi Yesu ta w’a foro Xo sipyiire ti niye
ni. 14 Lee kadugo na a Yesu di ba saha ni nd wu
ni Kile-peene pugboho ki funno ni na wu pye: «Wii,
m’a cuuro nime, ma ganha bu da da jurumu pyi
nige we, konho kaa la betii ganha ba ma ta lemu
ya kolo le be na ge we.» 15 A wee nd wu she yi jo
Yawutuu nunofee pu mu, na Yesu w’a wee cuuro.
16 A Yawutuu p’i daha Yesu noho ni na gana, na
naha na w’a nd wu cuuro cadeenge ki na we. 17A

Yesu di pu no sho na: «Ne To wu w’a kapyenee pyi
tuun beeri ni, lee wuu na ne be ya yaa na kapyernee
pyi.» 18 Ba Yesu ya pee jomo pu jo we, a la di fara
Yawutuu pupofee puloyirelina. Ap’iganhanawu
shaa di gho na bani wu jate ya ta no cadeenge ki na
We; na noho na Kile pyi na wee To, na wuye taanna
ni Kile ni lee jogana le funyo ni.

Kile ya kiirikoon li sefecre kan Yesu mu

19 A Yesu di pu pye: «Can can na, n’a da yijoyi
mu, Ja w’a da ga ja yafiin pye wu ye ni, na ta wu ya
lipa Towumuwe. Le Tow’abyi ge, lee tuugo Ja wu
be ya byi. 20Ja wu kaa ya taan To wu ni, lee wuu
na w’a keree kiimu beeri pyi ge, w’a kee beeri she
Ja wu na. Wu na ba keree Kkii be she wu na sanha
kiimu K’a ye Kii be na ge, konho kee di bye yee mu
kakanharnaa. 21 To w’a xuu peni na niifeere kaan pu
mu kangana lemu na ge, lee na Ja wu la ne wu nii
sicuumo kan piimu mu ge, pee mu w’a da pu kan.
22 To wu da kiiri kon sipya wa shishiin na we, ga
w’a kiirikoon li sefeere ti beeri kan wu Ja wu mu,
23 konho sipyii beeri di da Ja wu pele, ba p’a To wu
pele pelegana lemu na we. Sipya wemu ya soona Ja

wu pele we, To we w’a wu tun ge, wee w’a she peexje
na.»

24 A Yesu di pu pye: «Can can na, n’a da yi jo
yi mu, sipya wemu bu ne jomo pu logo, na da ne
tunvoo wu be na, wee na pnii sicuumo nixhobaama
ta. Kiiri da ba gon nige weefoo na we, weefoo ya
foro xu ni na jé nii sicuumo ni.» 25 A Yesu di jo
sanha na: «Can can na, n’a da yi jo yi mu, cana ka
na ba no, kee ya no Xo be yere nime; xuu na ba Kile
Ja wu mujuu logo, piimu beeri ba li logo na soo wu

na, pee beerina ba pii sicuumo ta. 26 Bani ba To Kile
ne pnli sicuumo foo we, mu w’a sefeere kan Ja wu be
mu wu pye nii sicuumo foo. 27 W’a fanha kan wu
Ja wu mu w’a Kiiri wu koon, bani wee wu ne Sipya
Ja we. 28 Lee ganha bu da yi fo we, bani tuun wa
w’a ma xuu beeri na ba wu mujuu logo na ne 29 na
foro faya ni. Piimu p’a kasaanaa pye ge, pee na ba
ne konho p’i jé nii sicuumo nixhobaama pu ni. Ga
jurumupyii pu kunni na ba ne konho p’i jé kiiri ni.

Yesu ya jo na wee jomo pu ne can

30 «N’a da ja kaa la shishiin pye naye ni we. Ye
Kile ya jo ne mu ge, yee ni ne kiiri wu koon na
sahani. Ne wo kiiri w’a tii, bani ne wu koon na be
ninaye pyaa nidaan ni we. Ga, ne wu koon na be ni
na tunvoo wu nidaan ni.

31 «Li da bi da kanna neye pyaa k’a nays pyaa wo
seeri keree yu, ne jomo pu da bi bye can we. 32Ga
watii wu ne ne seeri. Ne li ce jo yemu w’a yu ne
shizhaa na ge, jo yee be ne can. 33 Ayiwa, yee ya pii
tun Yohana Batizelipye mu. W’a sceri keree kiimu
jo yee mu ne shizhaa na ge, kee ne can. 34 Ne yee
yu, konho sipyii di da seeri keree yu na shizhaa na
ye nigin we de! Ga ne yi yu, konho yee di puwuuro
ta. 35 Yohana bye ba sokinna kpeenge ne we, na
kpeenge yeege yee nine ni, a yee di soo na fundanga
ta jeri wu kpeenge ki na. 36 Ga ne wi ge, yaaga katii
be ki ne ne seeri kemu ya ye Yohana wo seeri keree
kina ge. Bani kapyenee kiimu To Kile ya kan ne mu
ge, ne kee be pyi. Kee kapyenee ki be ne ne seeri. Lee
ya li shee na To Kile w’a ne tun. 37 Ne To Kile wemu
Ww’a ne tun ge, weeye pyaa ki wa yu ne shizhaa na,
ga yee ya ta soo bada na wee pomee co we. Le be

w’a she yee na ge, yee ya ta lee naha ce we. 38 Yee
ya ta soo wu jomo pu na yi zoloo pu na we. Bani w’a
wemu tun ge, yee ya ta da wee na we. 39 Samohoro
wa yee ni na Kile Kafila kalaa xuuni, bani yee w’a
giin na lee I'a da ba pii sicuumo nixhobaama kan
yee mu, na ta wee Kafila we be di ne ninumo kaa
yu. 40 Lee be na, yee funyo di ne yee pu pa ne mu,
konho y’i nii sicuumo ta we.

41 «Ne sipyii wo peene ke shaa we, bani yee ne
sipyii piimu ge, ne yee ce. 42 Ne li ce be jo Kile
taanneege wa yee funyo ni we. 43 Ne pa na To Kile
mege na, yee diya ta soo ne na we. Ga watii da bi ba
Wwuye pyaa mege na, yee bi da zoo wee na. 44 Peerje
ke K’a foro sipyii ni ge, kee k’a dan yee ni tashaga
ni; peene ke K’a daa Kile ye nigin ni ge, yee ya kee
shaa we. Yee ma ja da dil ne na na yee yaha pee
yahama pu ni we? 45 Ga yi ganha ba giin na ne w'a
da ba yi jaagi To Kile naha taan we de! Ahayi! Ga
Kile tudunmoo Musa wemu wu wa yee tadarna ge
de, wee wu ne yee jaagivoo. 46 Yee da bi da wee na,
yee bi da da ne be na, bani ne kaa Musa ya jo wu
Kitabu wu ni. 47 Jomo pemu Kile tudunmoo Musa
ya ka ne shizhaa na ge, yee bye yee di ya da pee
na we, yee na ba da dagana leke na ne jomo pu na
wWe?»

6

Yesu ya yalige kan sipyii kabofonoso kaguro mu
(Macoo 14:13-21; Marika 6:30-44; Luka 9:10-17)
1 Ayiwa, lee kadugo na Yesu ya kari Galile Gba
wu kadugo. Wee gha we ninumo mege ki ne na
Tibereyade Gba. 2 Sipyiire ti bi ma daha Yesu

feni, bani p’a bi wu naa wu na yama fee cuurgo na
kakanhanaa pyi. 3 Ba Yesu ni wu kalaapiire t'a
no wa we, na dugi tiin faaboborno ka na. 4 Lee bi
Yawutuu pu Nuwuuro ti wo Kalene li ta l'a teene.

> A Yesu di ba wu nuno yirige, na sii sipyii
nipehemee pa pu na ma wu yiri. A wu Filipe pye:
«Mii wee di wa da ja yalige ta di zho pii sipyii pil
beeri mu we?» 6 Yesu ya yee jo konho wu logo ye
Filipe no na, lee be we, w’a bi yaa na lemu pye ge,
wu bi lee ce. 7 A Filipe di wu yo sho na: «wu funyo
bi ne nago kanna pu beeri di pu poyo piri-para ye,
ali wee nehe wari depee™ xhuu shuun (200) be taga
yalige sho, kee da ga yafiin be no pii na we.» 8 Na
puyaha peejomopuna, Yesu kalaapire lemu mege
ki ne na Andire ge, w'i ne Pyeeri cuun ge, a wee di
jo: 9 «Funana la wa naha, buuri puyo kaguro ni fyaa
shuun wu wa li mu, ga naha yee di wa da no pii
sipyinehemee pii na we?»

10 A Yesu di wu kalaapiire ti pye: «Yi sipyiire ti
tene nine kina.» Nagara ninehere ti bye wee xuu wu
ni. A sipyiire t’i diin diin. P’a bi namaa kaboforoo
kaguro (5.000) shi toro pee sipyii pu ni. 11 A Yesu
di wee buuri we lo na baraga taha Kile na, na wu
kan p’a loolo pee sipyii pu na. A wu fyaa pu be
pye mu. A pu beeri di li na din. 12 Ba sipyiire t'a
li xo we, a Yesu di wu kalaapiire ti pye: «Yi buuri
nukoroyo yi saya lo, konho yi ganha bu gyeegi we.»
13 A p’iyee buuri nukoroyo yi lo, na taga saganaa ke
ni shuun pi. Sipyiire t’a li Xo buuri nuys kaguro wu
ni, a wemu di gori ge, wee kaa I'a jo me.

* . .
6:7 Denee xhuu shuun: Wee pne baaripye yeye gharataanri
saraa.

14 Ba sipyii p’a Yesu wo kakanhana li na we, na
jo: «Canna Kile tudunmo wemu kaa I'a jo na wu na
ba ba kono na ge, wee w’a sii we.» 15Ba Yesu ya pa
li ce na fanha be na p’a giin di wee co di bye saan

we, a wu laha pu taan, na gari faaboborno katii na
WU ye.

Yesu ya naari gba loho nuno ni
(Macoo 14:22-33; Marika 6:45-52)

16 Ba cana k’a pa do we, a kalaapiire t'i digi kari
ghba wu no ki na. 17 Lee di Yesu ta wu sanha she pu
yiri we. A p’l jé Korogo ka ni na se Kaperinomo ni.
Lee bi piige ki ta k’'a wo xo. 18 Na pu yaha loho ki
nuno ni, a kafeeghoho ka diba yiri, na ganha na Ioho
ki pyi ki na neri xuuni. 19Ba p’a kiloo kaguro kelee
gbaara shishiin paa loho ki puyo ni tuun wemu ni
We, a p’l Yesu na wu na naari loho ki nuno ni na se
korogo ki mu. A pu jaalaa di yiri xuuni. 20 A Yesu
di pu pye: «Ne wu wa, yi ganha bu da vya wel!»
21Kalaapiire ti funyo ki bi bye wu jé ni pu ni korogo
ki ni, ga xuu wemu ni pu bi se ge, taapilenia p’ino
wee xuu wu kogorno ki na.

Sipyiire t’a Yesu shaa

22 Ba niga k’a mugi we, sipyiire ti t’a bye gha wu
kadugo yiri ge, a pee di li seeri, na korogo nigin ye
tawa. Ap’ili ce na Yesu ya ta jé ni wu kalaapiire ti
ni ke ki korogo ki ni we, ga na kalaapiire ti t'a jé ti
ye na kee korogo ki ni na kari. 23 Lee bi koroyo ya be
ta y’a yiri Tibereyade kulo li ni na pa. Xuu wemu
ni Kafoo bi baraga taha Kile na, na buuri wu kan
p’aloolo sipyiire ti na ge, a yee di ba yere wee xuu
wu taan. 24 Sipyiire t’a pa Yesu ta wu ne wa we, wu

kalaapiire ti be di ne wa-¢ ge, a p’i jé yee koroyo yi
nina kari wu tashaga ni Kaperinomo ni.

Yesu ne yalige, kemu k’a nli sicuumo kaan ge
25 Ba p’a kari Yesu yiri gha wu kadugo we, a p’i
wu pye: «Wu Karamogo, dii mu d’a pye na ba naha
we?» 26 A Yesu di pu no sho na: «Can can na, n’a
dayijo yimu, yee ya kakanhanaa kiimu na ge, yee
wa ne shaa kee wuu na-¢ de! Ga yalige ke yee ya li
na tin keki caga ge, kee ka wuu na yee wa ne shaa.
27 Ayiwa, yalige kemu ki da ja gyeegi ge, yi ganha
ba kapyerqee pyi kee wuu na we. Ga yalige kemu
ki ne ki ya gyeegi we, na nii sicuumo be kaan ge, y’a
kapyenee pyi kee wuu na. Kee yalige ke, Sipya Ja
wu da ba kee kan yee mu. Bani wee na To Kile ya
wu fanha ki fe pu kpon.»
28'Wee tuun wu ni a p’i Yesu yege na: «Leke wee
d’ayaa na pye lee di bye Kile nidaan we?» 29 A Yesu
di pu no sho na: «Lemu Kile ya zhaa yee mu ge, lee
li wa me na wee ya sipya wemu tun yee mu ge, na
yida wee na.» 30 A p’i Yesu pye sanha na: «Gapaha
shesheere kakanhana leke mu di da bye di zhee wée
na, lee di wee pye weée p’a daa mu na we? Kaa leke
mu di da bye di zhee wée na we? 31 Li wii, Kile ya
maane” kan wee sefeles pumu p’a li siporo ki ni ma
na jo ba I'a ka Kile wo Kitabu wu ni we na:
<W’a buuri tirige fugba we ni, na kan pu mu
p’alio»
32Ga,aYesudipupye: «Cancanna,n'adayijoyi
mu, yalige ke K’a yiri fughba wu ni ge, kee ya pye Kile

* 6:31 Maane ne yalige ka Kile ye pyaa ya kemu kan Izirayeli
nagoo pu mu na pu yaha sipono ki ni ge. €kizode 16: 4,15

tudunmoo Musa wo niganga-e¢ de! Ne To Kile wu
ne fugba yalijene ki kanvoo. 33 Bani Kile ya yalige
kemu kaan ge, kee ne wemu w’a tigi na yiri fugbha
we ni ge. Wee shiin w’a niifeere kaan koyo mu.»
34 Ayiwa, a p’i Yesu pye: «Karamogona we, ta kee
yalige ki kaan tuun beeri ni wi mu ge!» 35 A Yesu
di pu pye: «Yalige kemu k’a nii sicuumo pu kaan ge,
neye pyaa ki ne kee yalige ke. Sipya wemu bu ba ne
mu, xuugo da ga weefoo ta sanha bada we. Sipya
wemu bu da ne na, waga da ga weefoo ta sanha
bada we. 36 Ga ne yi jo Xo yee mu; yee d’a ne pa
be. Ali lee be na, yee di ya da ne na we. 37 Ne To
Kile ya piimu beeri kan ne mu ge, pee beerina ba ne
mu. Sipyaa sipya bu ba ne mu, ne da ga weefoo Kori
bada we. 38 Ne ta yiri fugha we ni na pa naye pyaa
nidaan tapyege ni we. Ga na tunvoo nidaan ne pa di
ba bye. 39 Wemu w’a ne tun ge, wee nidaan wu wa
me na, sipyaa sipya w’a kan ne mu ge, na wee wa
shishiin ganha da biin we. Ne ba pee ne di yeege xu
ni kogo caxhogo be na. 40 Ne To wu nidaan wu wa
me Nna, sipyaa sipya w’a wu Ja wu na na da wu na
ge, wee di nli sicuumo nixhobaama ta, bani ne na
ba pee ne di yeege xu ni kono caxhogo.»

41 Ba Yesu ya jo na yalige ke k’a yiri fugba we ni
ge, na wee wu ne kere we, pee jomo pe ya ta taan
Yawutuu pu ni we. A p’i ganha na nmunu-ymuno
puye taan. 42 A p’ijo: «€en! Ta Yusufu ja Yesu be
Wu ne we we? Wee ya wu to wu ce, na wu nu wu be
ce. Naha na wu yu na fugba we ni wee ya yiri we?»
43 A Yesu di pu po sho na: «Yee di ymunu-nmuno do!
Yi gmunu-nmunumo pu beeri no yaha! 44 Ne To we
w’a ne tun ge, wa shishiin da ja ba ne mu ni wee

ya wufoo yaha pa ne mu we. Wa beeri bu ba ne mu,
ne na ba weefoo ne na yeege xu ni, kono caxhogo.
45 Ayiwa, ta Kile wo tudunmo wa ya li ka na:

«Kile ye pyaa na ba pu beeri kalaa we?>™

Sipyaa sipya w’a To Kile Kafila nuri na soo wu
kalaa wu na ge, pee beeri na ba ne mu. 46 Ga li wa
nago sipya wa w’a nii taha Kile na we. Wemu ye
w’a pa na yiri wu yiri ge, wee ye w'a wu na. 47 Can
na wa beeri bu da ne na, weefoo na ba pnii sicuumo
nixhobaama ta. 48Yalige ke k’a nii sicuumo kaan
sipyii mu ge, ne wu ne kere. 49 Yalige ka ya fenhe
yiri fugha we ni, na pa gan yee sefeles pu mu p’a
li sipoyo ki ni, ga lee be na, pu beeri ya xu. 50 Ga
nime, yalige ke ki ne naha ki d’a yiri fugba we ni
ge, wa bu kee li, weefoo na ba pnii sicuumo ta pemu
da xho we. 51 Ne ne pnii sicuumo yalige kemu K’a yiri
fugba we ni ge, wa bu kee li, weefoo na nii sicuumo
ta pemu da ga xho we. Yalige ke ne gaan ge, kee ne
neye pyaa ceepuuro te. Ne tee kan saraga konho di
ba koo sipyii munahaa puno wolo.»

52 Pee jomo pu wuu na, a nakaaghooro di jé
Yawutuu pu te ni. A p’ijo: «Kangana leke na we
na we di da ja wu ceepuuro kan wee mu wee pu
liwe?» 53 A Yesu di pu pye: «Cancanna,n’adayijo
yimu, yee bye yee di ya Sipya Ja wu ceepuuro tili,
na wu shishan pu be gha we, yee da ga nii sicuumo
ta we. ¢ Wemu bu ne ceepuuro ti li, na ne shishan
pu be gba, weefoo na pnli sicuumo ta pemu da ga
xho we. Ne na ba weefoo pe na yeege xu ni kongo
caxhogo. 5> Bani ne ceepuuro ti ne yalige nijene, ne
shishan pu be di ne yagbaga nijene 56 Sipya wemu

* 6:45 Ezayi54:13

bu ne ceepuuro ti li, na ne shishan pu be gbha,
weefoo na bye ni ne ni karineege ni, ne be di bye ni
weefoo ni karineege ni. 57 To Kile wemu w’a ne tun
ge, wee wa nii na, wee ghooro ni ne be wa niifeere
ni. Lee na wa bu ne ceepuuro ti li, weefoo be na
bye niifeere ni ne ghooro ni. 58 Yalige ke k’a tigi na
yiri fugha wu ni ge, kee ki wa ke. Yee sefelee piimu
p’a xu siporpo ki ni ge, pee ya yalige kemu li wa ge,
kee ni ke wa nigin we. Wemu bu ke yalige ke li,
weefoo na pii sicuumo ta pemu da xho we.» 59 Yesu
ya pe jomo pe jo na pye kalaa sipyiire ti beeri mu
Kaperinomo kulo 1i ni, na wu yaha Kile-peenje puga
ki ni.

Yesu jomo p’anli sicuumo nixhobaama kaan

60 Ayiwa, ba Yesu ya pee jomo pu jo we, a kalaapi-
ire ninehere di jo: «Pe jomo pe ya waha de! Ma jo
sipya na ghara wu lee pye ge?» 61 A Yesu di li ce
Wuye ni ha pee jomo pe p’a pu pye pu na Ijmunu-
Qmuno. A Wu pu pye: «Pe jomo pe ya digi yee na
ge? 62 Xuu wemu ni Sipya Ja bye ge, yee ba wu pa
wu na duri wa, yee di da ba yeke jo we? 63 Kile
Munaa I'a pii sicuumo kaan sipya mu. Lee be we,
sipya ye pyaa fanha ne yafiin be we. Jomo pe ne yu
yee mu ge, pee ne Kile Munaa ni nli sicuumo. 54 Ga
pii wa yee ni, pee ya da li na we.» Yesu ya yee jo
bani fo nokoonro ti na, piimu pu bye pu ya da wu
na-¢ ge, w'a bi pee ce. Wemu be w’a bi da ba wu le
kene ni ge, w’a bi wee be ce. 65 A Yesu di la fara wu
jomo punasanhana: «Lee wuu nane yee pye jowa
shishiin da ja ba ne mu, ni To Kile ya lee wo sefecre
kan weefoo mu we.»

66 Na lo wee tuun wu na, a wu kalaapiire
ninehere di guri wu feni. Pee ya ta soo na taha
nige wu feni we. 67 A Yesu di wu kalaapiire ke ni
shuun wu yege na: «Yee do, yee be funno ki wa
y’i guri na feni ge?» 68 A Simo Pyeeri di wu po sho
na: «Karamogo, jogo yiri wee di wa da zhe sanha
we? Nii sicuumo nixhobaama jomo pe, muye nigin
mu pu wa. 69 Wee ya da mu na. Wee ya li ce be
nime jo Fefeere Ja we w’a foro Kile ni ge, jo mu wu
ne wii.» 70 A Yesu di pu no sho na: «Ta ne be w'a
yee sipyil ke ni shuun wu beeri naha bulo we? Lee
be na shen nigin di ne yee ni wee na ne Shitaanni
sipya.» 71 Zhudasi kaa Yesu bi byi, wee wemu wu
ne Isikariyoti sheen Simo ja wu ge. Wee wu bida ba
Yesu le kene ni, wee di ne be Yesu kalaapiire ke ni
shuun wu wa nigin wa.

7

Yesu cebooloo pu ya ta da wu na we

1Leekadugona YesubinaarinamariGalile fiige
ki ni. Wu funyo bye wu she Zhude fiige ki ni we,
bani Yawutuu nunofee p’a bi wu shaa di gho wa.
2 Kalene la bye Yawutuu pu mu, p’a buguloo yaa.
Ba lee ya teenje we, 3 a Yesu cebooloo p’i ba wu feni
na ba wu pye: «Foro naha, m’a she Zhude fiige ki
ni, konho kakanharaa kii m’a byi ge, ma kalaapiire
te ti wa wa ge, pee be di she kee na. 4 Bani sipya
wemu funrno ki wa sipyii di wu ce ge, wee ya keree
nmohoni na byi we. Kakanharaa kiimu mu ya byi
ge, m’ayaanamaye shee, konho kono sipyii pu beeri

dima ce.» 3> Ali Yesu cebooloo puye pyaabitadawu
na we.



YOHANA 7:6 XXix YOHANA 7:18

6 A Yesu di wu ciinnee pu po shona: «Lee pyeduun
sanha no ne mu we. Lemu bu yee taan tuun wemu
ni golee yee ya byi. 7Kono sipyiidaja yee kowe, ga,
ne p’a ko, bani kakuuyo yemu pu wa byi ge, ne yee
beeri yu kpeenge na. 8 Yee pu sii y’a se kalene li ni,
ga, ne kunni wa da zhe nime we, bani ne sheduun
sanha no we.» 9Ba Yesu ya yee jo pu mu we, na gori
Galile ni.

Yesu ya she buguloo kalence li ni

10 Ba Yesu cebooloo p’a kari xo kalene li ni we, a
wuye pyaa di na kari. W’a kari sipyiire ti kategee,
wu ya ta wuye yaha wa shishiin ya na we. 11 Lee
bi Yawutuu nunofee pu ta pu na Yesu shaa kalene
li sipyii pu te ni, na ganha na puye yegee na: «Mii
wu wa we?» 12Pii bi joneheme peele na yu sipyiire
ti ni Yesu shizhaa na. A pii di jo: «Sipyisaama wu
wa we na we.» Pii be di yu: «Kafineye de! Sipyii we
ya biinne.» 13 P’a bi pee jomo pe becri peele na yu,
bani pu bi fyagi Yawutuu nunofee pu na.

14Ba kalene I'a pa no li nine ni tuun wemu ni we,
a Yesu di she jé Kile-peene pugboho ki kaana ki ni,
na ganha na sipyiire ti kalaa. 15 A wu kalaa wu
Yawutuu pu naha wo, a p’i jo: «Mii we na we d’a
pe ceme pe beeri ta, na ta w’i ya kalaa pye-e we?»
16 A Yesu di pu no sho na: «Kalaa wemu ne gaan ge,
wee ya ta foro neye pyaa ni we, ga ne tunvoo Kile
ni w’a foro. 17 Wemu bi giin wu da Kile nidaan pyi,
weefoo na ba li ce, ne kalaa wu bi foro Kile ni, kelee
wu bi foro ne ni. 18 Sipya wemu w’a yu ni wuye
pyaa fanha ni ge, peene weefoo ya zhaa wuye ni.
Ga wemu funno wa wu tunvoo wu w’a bele ge, wee
Wu ne can foo we, nanmahara ta shishiin ne weefoo

keree ni we. 19 Ta Kile tudunmoo Musa be w’a Kile
wo saliya wu kan yee mu we? Ga yee wa shishiin

ya se wu koo ni we. Naha na yee di ne shaa di gho
na ne saliya kyeegi we?» 20 A p’i Yesu pye sipyiire ti
nine ni na: «Jjina wu wa mu ni. Jogo w’a mu shaa di
gbo we?»

21 A Yesu di pu yo sho na: «Kakanhana nigin wemu
ne pye ge, lee I'a sipyiire ti beeri naha wo me ge?
22 Kile tudunmoo Musa mu yee ya saliya ta na
funayaa k’a goon, ga lee be na yi li ce na wee ya ta
pye li noho shanvoo-i de. Ga wee wo sefeles pu p’a
li noho shan. Lee I'a li pye yee na funaraa ki koon
ali cadeenge ki be ni. 23 Lemu l'a yee pye yee na
funagaa ki koon cadeenge ni, konho yi ganha bu da
Musa wo saliya wu Kkyeegi-i ge, naha d’a li pye ne
na sipyipomo cuurno cadeenge ki na, a yee di logoo
yirige ne taan we? 24Yi ganha ba kiiri koon keree
nenaa feni we, ga y’a kiiri wu koon can nurgo ni.»

Ta Yesu wu ne Shovoo we?

25Na Yesu yaha wu na yu, a Zheruzalemu sipyii
pii be di ganha na yu: «Na& we p’a zhaa di gbo ge,
ta wee be wu ne we we? 26 Wu wii wu na yu ni
sipyiire ti beeri ni tafaga ni, pu d’a tiin na wu wii.
Kile ya Shovoo wemu nomee lo wée mu ge, konho
wee nunofee p’a giin na wee wu ne we-e de? 27 Wee
kunni ya we nd we tayirige ce, ga na ta Shovoo
wu ba ba, wa shishiin da ba wu tayirige ce we.»
28 Na Yesu yaha wu na sipyii pu kalaa Kile-peene
pugboho ki kaaya ki ni, a wu ba jo ni fanha ni na:
«Yee ya jo na yee ya ne Cg, na ne tayirige ki be ce ge?
Gayilice be nanetapanaye ni we, na ne tunvoowu

ne be can foo. Ga yee di ya wu ce we. 29 Ne kunni ya
wu ce, bani wee ni ne foro. Wee w’a ne tun be.»

30 Ba Yesu ya yee jo we, a p’i ganha na cogana
shaa wu na. Ga wa shishiin ya ta ja wu co we, bani
wu wo tuun wu o bi sanha fa we. 31 Lee be na
shenpehemee ya da Yesuna. A p’i ganha na yu: «Ali
Shovoo wu nehe ba ba, kakanhana leke w’i da bye
lemu I'a ye we nd we wuu le na we?»

Yawutuu nunofee p’a pii tun na pu she Yesu co

32 Sipyiire ti bi yemu yu Yesu shizhaa na ge, ba
Farizheen ni saraya paha shoonrivee punofee p’a
yee logo we, a p’i Kile-peenje pughoho ki gedii pu tun
na pu she Yesu co. 33 Ba pee ya no Yesu yiri we, a
Wu pu pye: «N'a da piiye ya be pye ni yi ni sanha,
lee kadugo na di na da se na tunvoo wu yiri. 34 Ga
yee na ba ne sha ganha yee da ne na we; bani xuu
wemu ni n’a da ba bye ge, yee wa da ja zhe wa
we.» 35 A Yawutuu punofee p'i ganha na puye pyi
na: «Wee tuun wu ni mii we nd we di giin di zhe na
yunawee da gabajaweena-e we? Yawutuu piip’a
caaga na she diin Girekii pu yiri ge, konho pee yiri
w’a se, wu she pee kalaa-i de? 3¢ Jomo pe w’a jo na:
«Yee na ba ne sha ganha yee da ne na weo ni (Nena
ba bye xuu wemu ni ge, yee da ja zhe wee xuu wu
ni-i ge,»» pee jomo pu Kori ne dii we?

Yesu ya Fefeerse Munaa pomee lo wu n’a daa fee pu
mu

37 Kalene li cabisana li p’a bi wii li caghoho kiye
pyaa ge, ba lee ya no we, a Yesu di yere sipyii pu
nahagbaa nana ganhana yunifanha ni na: «Waga
bi ne wa na, wu pa na yiri wu ba gha. 38 Wemu bu
da ne na, loho kemu k’a nli sicuumo kaan ge, kee na

ba fuu weefoo zo wu ni ba gba loho ne we» ma na jo

bal'a ka Kile Kafila wu ni we. 39 Fefeere Munaa kaa
Yesu bi yu mu, wu n’a daa fee pu mu na pee na ba

lee ta. Wee tuun wu bi Fefeere Munaa li ta li sanha
gan pu mu we. Bani Yesu bi sanha guri she jé wu

nooro wu ni fugha wu ni we.

Yesu keree ya beganhara lene sipyiire tits ni, ap’i
daa
40 Ba sipyii p’a Yesu jomo pu logo we, a pii di
ganha na yu pu ni na: «Nakaara baa Kile tudunmo
wemu kaa l'a jo ge, wee wu ne we.» 41 Pii be di
yu: «Kile ya Shovoo wemu pomee lo ge, wee wu ne
wiil.» Ga, a pii di jo: «Dii Shovoo wu da ja voro
Galile fiige ki ni we? 42 Kile wo Kitabu w’a yi jo na
saannaa Dawuda shi ni Shovoo wu da ba foro. Na
wu na ba foro Betilehemu ni, kulo lemu ni saannaa
Dawuda ya wu wo cana pii li pye ge.» 43 A Yesu kaa
di beganhara lene sipyiire ti te ni, a t'i daa taaya
shuun. 44 Pii funno bye pu Yesu co, ga wa shishiin
yataja wu co we.

Yawutuu punofes pu wo n’a daa baara te

45 Kile-peene pugboho ki gedii piimu p’a bi she
Yesu feni ge, a pee di guri kari saraya naha
shoonrivee nunofee ni Farizheen pu yiri. A p’i pu
yege na: «Naha na yee di ya ta wu co na pa-¢ we?»
46 A p’i pu no sho na: «Wee sanha we na we wo
jomo pe tuugo logo na bada we!» 47 A Farizheen p’i
pu pye: «Konho yee be di ya yiye yaha w’a piinne-
e de? 48 Mii yee d’a li logo, kelee na li na, na wee
nurnofoo wa, kelee Farizhen wa nigin be ya da we
nd we na we? 49 Pii sipyii pii p’a da wu na ge, we
wa shishiin ya Kile tudunmoo Musa wo saliya wu



YOHANA 7:50 Xxxiii YOHANA 8:7

Ce We, pii beeri na ba gyeegil» 50 Farizhen wa be bye
wa wu mege ne na Nikodemu. Wee bi kari Yesu yiri
piige ka ni. A wee di jomo pu lo na Farizheen pu
pye: 51 «Na be ni wee wo saliya wu ni, tal’a sahana
kiiri kon sipya wa na, na ta wee ya fenhe wu yege
na wu nibyii ce-¢ ya?» 52 Ga, a p’i wee no sho na:
«Payi! Ta ma be yere w’a neri Galile shen wa? Maye
pyaa ki be ki Kile Kafila wu kalaa, ma na li na wa
na Kile tudunmo wa shishiin da ga ba foro Galile
fiige ki ni we.» [ 33 Ba p’a pee jomo pu jo Xo We, a pu
beeri di yiri caaga na kari pu piyeye.

8

P’a pa ni cee wa ni Yesu yiri na dodooro w’a pye

1A Yesu di gari Oliviye faabobono ki na. 2 Ayiwa,
kee cana ki nimuguro nisoogo ki na, a Yesu di
soo kari sanha Kile-peenje pugboho ki kaaya ki ni.
Sipyiire ti beeri bi pinne wu taan. A wu diin na
ganha na pu kalaa. 3 Na Yesu yaha wu na sipyiire
ti kalaa, a saliya karamogoloo ni Farizheen p’i ba
ni cee wa ni wu yiri, na ba wu yereye sipyiire ti
nahagbaa na. 4 A p’i Yesu pye: «Karamogo, Wee ya
we cee we c0 dodooro na ni nd watii ni. 5 Na ta Kile
tudunmoo Musa wo saliya wu ni I'a ka na we cee
we tuugo ya yaa ni yafiin be ni, nina kagereye taga
wu wa gbo ye be we. Mu di w’a yeke yu lee shizhaa

na we?» . .
6 Kafila tufuuyo pu bi zhaan Yesu taan konho

wuye pyaa nojomo di wu le kene ni. Ga, a Yesu
di leele, na ganha na kama kani nine ki na ni wu
kabee ni. 7 Ba ma na jo saliya karamogoloo ni
Farizheen p’a noro yaha wu na na yegee we, a Yesu
di wu nurno yirige na pu pye: «Wemu wu wa yee

ni wu sanha kakuuno pye na bada-¢ ge, wee wu
kagerene nizhiige ki wd wuna.» 8Baw’a yee jo we,
na wunuro sogi, na ganha na wu kama kani sanha
nige ki na. 9 Piimu p’a she ni cee wu ni ge, ba pee
ya Yesu jomo pu logo we, [a pu zoloo di pu jaagi]; a
pu beeridi ganha na foronigin nigin na gaani,nalo
noholes puna, fo na she yaha Yesu ni cee wu ye Kile-
peene pughoho ki kaana ki ni. 19Ba Yesu ya pa wu
nuno yirige we, wu ya ta sipya wa shishiin na nlge
ni cee wu ye be we. A wu jo: «Mii ma jaagivee p'i ne
we? Shen nigin be ya ta ma pugo le nige-e ya?» 11A
cee wu Yesu yo sho na: «wWu Karamogo, shen nigin
bewe.» AYesudijo: «Ayiwa, ne be da ma nuyo le we.
Ta gaayi, ga m’a jurumu wu no yaha.»]

Yesu ne Kile wo kpeenge, kemu k’'a pa kono na ge

12 Lee kadugo na a Yesu di ba jomo pu lo sanha
na sipyiire ti pye: «Ne wu ne kpeenge ke koo sipyii
pu mu. Sipya wemu bu daha ne feni wee da ga
naari nibiige ni nige we. Ga wee na ba kpeenge ta
kemu k’a nii sicuumo kaan ge.» 13 A Farizheen p’i
Wwu pye: «Muye pyaa na tere na maye kaa yu ya?
Can ne mu kaa li ni we.» 14 A Yesu di pu po sho
na: «Ali neye pyaa nehe da naye kaa yu be, ne kafila
Wu ne can. Bani xuu wemu ni ne yiri ge, ne wee
Ce; na na tashege be ce sanha. Ga ne tayirige fara
ne tashege na, yee ya kee ka shishiin ce we. 15 Yee
kunni wa Kkiiri koon sipyii na na be ni yee sipyii wo
kiiri kongana ni. Ne kunni da ga kiiri kon sipya wa
shishiin na we. 16 Ali ne pehe da ne na da wa kiiri
kon, ne na wu kon na be ni Kile wo can wu ni. Bani
n’a da da kiiri wu koon na ye we. Ne To Kile wu w’a
ne tun ge, wee wa ni ne ni. 17 Ayiwa, ta li ya ka yee

wo saliya wu ni na sipyii shuun bu bye kaa lemu
WO seeri, na lee ne can we? 18 Ayiwa, ne naye kaa
yu; ne To we w’a ne tun ge, wee be ya ne kaa yu.»
19 A p’i Yesu pye: «Mii mu to wuye pyaa di pe we?»
AYesudipuposhona: «Yee yaneye pyaa cedidano
ne To wu na we. Yee da bi ne ce can na, yee bida ne
To wu be ce.» 20 Yesu ya pe jomo pe jo na wu yaha
wu na kalaa kaan Kﬂs—pssl]s pughboho ki kaana ki
ni, keshii piimu ni p’a Kile yakanya yi leni ge, pee
taan. Sipya wa shishiin di ya ta wu co we, bani wu
wo tuun wu bi sanha no we.

Yesu ya wu garijo wu To Kile yiri

21 Ayiwa, a Yesu di pu pye sanha na: «Ne¢ na ba
gari, ne nigarixhogo na, yee na ba ne shaa. Ga yee
kunninabaxhunayeeyahayijurumuwuni, bani
Xuu wemu ni n’a da ba she ge, yee wa da ja zhe wa
we.» 22Ba w’a yee jo we, a Yawutuu nunofee p’i jo:
«Aal Wee tuun wu ni w’a giin wu wuye gho ge? W’a
jo na wee na ba she Xuu wemu ni ge, na wee da ja
zhe wa wel» 23 A Yesu di pu pye: «Yee ne nine ke wo
sipyii, ga ne ne fugha we wo. Yee ne kono wuu, ga
ne ne kono wo-e de. 24 Lee wuu na ne yee pye jo yee
na ba xhu yi jurumu wu ni. Nakaara baa, yi da li
na na: <Ne npe wemu ne ne ge.™ Yee bye yee di ya
da lee na we, yee na xhuu yi jurumu wu ni.» 25 A
p’i Yesu pye: «Wee tuun wu ni jogo mu di pe we?» A
Yesu di jo: «Fo taashiine li ni ne ne wemu ge, ne yee
jo yee mu. 26 Keree ninchenes wa wa, ne najakijo
yee mu, na kiiri kon yee na ki wuu na. Ga wemu
w’a ne tun ge, wee wu ne can we. Yemu ne logo wu
mu ge, yee ne yu kono sipyii pu mu.»

* 8:24 Ekizode 3:14; Ezayi 43:10

27 Yawutuu pu bi ta li ce na To Kile kaa Yesu bi
yu pumu we. 28 Lee wuu na a Yesu di pu pye: «Yee
ba Sipya Ja yirige fugba we ni tuun wemu ni, yee
na ba li ce wee tuun wu ni na «<Ne ne wemu ne ne
ge.» Ne kaa la shishiin pyi naye ni we, ga To Kile ya
ne kalaa lemu ni ge, lee ne yu. 29 We w’a ne tun ge,
wee wa ni ne ni. Wu ya ta ne yaha na ye nigin we,
bani le I'a dan wu ni ge, lee ne byi tuun beeri ni.»
30 Ba Yesu ya pee jomo pu jo we, a shenpehemee di
da wu na.

Piimu pu ne Ibirayima wo nagoo puyes pyaa pyaa

ge
31Yawutuu piimu p’a da Yesuna ge, a Yesu di pee
pye: «Jomo pe n’a da jo yi mu ge, yi bu pee logo, na
pu koro naari, yi na ba bye ne kalaapiire can na.
32Lee na yee da ba can ce. Wee can wu je na ba
yee sho bulooro na.» 33 A p’i Yesu pye: «Ibirayima
shi sheen wee ne, wée ya ta bulooro pye na sipya
wa shishiin be mu we. Naha na mu di yu na wee na
zho bulooro na we?» 34 A Yesu di pu no shona: «Can
canna, n’a dayijo yi mu, sipyaa sipya w’a jurumu
pyi ge, wee ne jurumu wo bulo. 35 Na ta bulo ne
kpoon lemu na ge, wu da ga ja bye lee kpoon li shen
ye pyaa bada we. Ga kpoon foo ja w’a sii kpoon li
shen ye pyaa gbee. 36 Kile Ja wu bu yee pye yiye
wuu, wee tuun wu ni yi na na bye yiye wuu can
can na. 37 Ne li ce yee pe Ibirayima shi sheen, ga lee
be na yee di ne shaa di gho, bani yee wa ne jomo
pu feni we. 38 Ne lemu pa na To wu mu ge, lee ne
yu; le yee be ya ta yi to wu mu ge, lee yee be ya
byi.» 39 A Yawutuu p’i wu o sho na: «Ibirayima wu
ne wee to.» A Yesu di pu pye: «Ibirayima da bi bye

yee to can canna, yee kapyegee ni Ibirayima wogo
bi da bye nigin. 40 Ga nime, can we ne ta Kile mu
ge, wee ne yu yee mu, a yee di ganha na ne shaa di
gbo. Ibirayima ya ta lee tuugo pye-e de! 41 Yee to
w’a keree kiimu pyi ge, kee tuugo yee be ya byi.» A
p’i Yesu pye: «Wée ya ta se dodooro ni-i de! To nigin
Wwu ne weée mu wee ne Kile.»

Piimu pu ne Shitaanni wo nagoo pu ge

42 A Yesu di pu pye: «Kile da bi ne yee to can na,
ne kaa bi da da dan yee ni, bani wee ni ne foro. Ne
ta pa naye ni-i de, ga wee w’a ne tun. 43 Jomo pe ne
yuyee mu ge, yee ya pu tashege ce we. Naha na we?
Bani y’a da ghara yi pu logo we. 44 Bani Shitaanni
wu ne yee to. Le I'a dan yee to Shitaanni ni ge, lee
yee wa giin di bye. Fo taashiine ni sipyii ghovoo wu
ne were. Wu sanha can jo na we, bani can nigin be
wa wu funno ni we. Wu ba da kafineye jo, w’ayijo
na be ni wuye pyaa funyo keree ni; bani kafinejo
WU ne wii, na ne be kafineye wo to. 45 Ga ne kunni
di can yu. Lee shiin I'a yee pye yee ya daa ne na
we. 46]Jogo wu wa yee ni wemu na ja li she na ne
jurumu wa pye we? Ne bi can yu yee mu, naha na
yee di ya da ne na-c we? 47 Sipya wemu bu bye Kile
sipya, wee ya Kile jomo nuri na ghara be pu na. Ga
yee ne Kile sipyii we. Lee wuu na yee ya soo na Kile
jomo nuri we.»

Yesuyaye Ibirayima na
48 A Yawutuu p'i Yesu pye: «Kanii wa wee mu na
jo Samari shen mu ne, na jinaa pu ne mu ni be.»
49 A Yesu di pu pye: «Jina wa ne ni-i de, ga na To

Kile n’a bele. Yee kunni wa ne fanri. 39 Ne¢ ta na
naye pyaa peenje shaa-i de, ga wa wu wa ki shaa

ne mu, wee shiin wu ne be kiiri konvoo we. 51 Can
canna, n’a da yijo yi mu, wa bu ne jomo pu logo,
na soo pu na, weefoo da ga xhu bada we» 52 A
Yawutuu p’i jo: «Nime kunni wée ya li ce nakaara
baa jo jinaa pu wa mu ni. Ibirayima ya xu, Kile
tudunmoo pusamaa be d’a xu, mu di yu na wemu
bu mu jomo pu co, na weefoo da ba xhu bada we.
53 Wee tuun wu ni mu w’a ye wee tole Ibirayima
na ge? Wee ya xu, a Kile tudunmoo pusamaa be di
xhu. Wee tuun wu ni mu di maye wii jogo we?» 54 A
Yesu di pu no sho na: «Ne da bi naye pele, kee peene
ki bi da bye nuno baa wogo. Ne To Kile w’a ne pele,
wee wemu yee wa byi na yi Kile ge; 55 na ta yeeye
pyaa ya ta wu ce we. Ne w’a wu ce. Ne da bi jo ne
wu ce We, ne be bi da bye yee tuugo kafingjo. Ga
e WU Cg, Na $00 WU jomo pu ha, na pu pyi. 56 Yee
to Ibirayima ya fundanga ta na wee na ba ne cana
nii li pa. Ba w’a li na we, a I'i bye fundanghoho wu
mu.» 57 A Yawutuu p’i wu pye: «Ali mu sanha yee
kelee kaguro (50) ye pyaa be ta we, mu di yu na mu
ya Ibirayima pa ya?» 58 A Yesu di pu pye: «Can can
na,n’adayijoyimu,yanilbirayimawuse ge, ne ne
wemu ne ne ge.» 59 Pee jomo puwuu na, a Yawutuu
p’i kagereye lo wu na na p’i wu w4, ga, a Yesu di
beele foro Kile-peene pugboho ki ni, na gari.

9

Yesu ya fysnna wa cuuno
INaYesuyahawuna gaanikoolini,a wufyesnna
wa na, wu fyen wo na se. 2 A Yesu kalaapiire t'i
wu yege na: «Wu Karamogo, naha na we na we
d’a se fyen we? Wu wo jurumu w’a wu pye mu

laa, wu sefee wo jurumu?» 3 A Yesu di pu no sho
na: «Li wa wuye pyaa wo jurumu we, I'i wa wu
sefee be wo jurumu we; ga I'a pye, konho Kile wo
sefeere 'l tiye she we nd we wo Kkeree ki funno ni.
4 Wemu w’a ne tun ge, li waha I'i waha wee ya
yaa na wee wo kapyenee ki pyl na cana kpeenge
ki yaha, ni lee be we, piige ki wa ma, ki ba no, wa
shishiin da ja kapyenee pye nige we. > Na ne yaha
kono na naha, kpeenge ne ne kono sipyii mu.» 6Ba
Yesu ya yee jo we, na wu noloho wo nine ki na, na
kee taga pogoo Kii yorono, na kee fara fyen wu nii
ki na. 7 Na wu pye na wu she wu paha je Silowe
lowege ki ni. (Silowe Kori ne: «Tudunmo.») Ba na
w’a she wu paha ki je wa we, a wu nli K'i mugi, a
wu guri kari. 8 Ayiwa, yanmuyo we na we bi ma
neeri. Wu tiinpii ni wu cevee piimu p’a bi wu paa
wu na nerege Ki pyi taashiine li ni ge, a pee di jo:
«Fyen we wu bi ma nerege ki pyi ge, ta wee be wu
ne we we?» 9 A pii di jo: «Wee wu wa.» A pii be di
jo: «Wu ne were we, w’a foro ye wee feni.» Ga, a na
wuye pyaa di jo: «Neye pyaa ki ne kii.» 10A p’'i wu
pye: «Wee tuun wu ni a mu pnii kK'i bye dii na mugi
we?» 11 A wu pu no sho na: «Na wemu mege Ki ne
Yesu ge, wee w’a puuro fara ne nli na, na ne pye na
ne wu she naye je Silowe lowege ki ni. Ba ne she na
naha ki je wa we, a ne nli K'i mugi.» 12A p’i wu yege
na: «Mii wu wa we?» A wu jo: «Ne Ce We.»

Fyenna wuw’a cuuno ge, Farizhesn p’awu yirina
yegee
13 Fyenna wu w’a cuurpo ge, p’a kari ni wee ni
Farizheen pu yiri. 14 Yesu ya puuro ti fara fyen
wu nii ki na na wu cuugo cana kemu ge, kee bye

Yawutuu puwo cadeenge. 15Lee wuu na Farizheen
p’a fyen wu nijuuno ki yiri, na wu yege na dii wu
nili kK’a pye na mugi we. A wu pu no sho na: «Puuro
w’a fara ne pnli ki na, a ne she na naha je, a ne nii
K'i mugi.» 16 Ba w’a yee jo we, a Farizheen pii di jo:
«Na wemu w’a le pye ge, wee da ja voro Kile ni we,
bani wu ya wée cadeenge ki wii yafiin be we.» Ga,
a pii be di jo: «Jurumupye na ja le kakanhana le la
tuugo pye ya?» Yee nijoyo na, a nakaara di jé pu
te ni. 17 Fyen wu w’'a cuuno ge, a p'i wu yege sanha
na: «Na we w’a mu nii ki mugi ge, yeke yi wa mu
mu na yu wu shizhaa na we?» A wu pu no sho na:
«Kile wo tudunmo wa wu ne wii.»

18 Ga Yawutuu punofee pu bi ta da yi na na we
nd we fyen wo w’a se, a wu nii di na pa mugi we.
Lee wuu na a p’i wu sefee pu yiri pa, 19 na ba pu
yege na: «Yee ja wu ne we ya? Yee na ja yijo can
na na fyengere ni w’a se ya? Wu d’a pye dii na paa
nime we?» 20 A wu sefee p’i Yawutuu punofee pu no
sho na: «<weée kunni ya li ce jo wee ja wu wu ne we,
wu d’a se be fyen. 21 Ga lemu I'a wu pye wu na naa
nime ge, wee ya lee ce we. Sipya wemu be w’a wu
nii ki be mugi ge, wee ya wee be ce we. Yi wuye pyaa
ki yege, wu wa nige nohoceree we, wuye pyaa ki na
yinaha jo yi mu.» 22 Yawutuu nunofee pu nii fyaara
wuu nand wu sefee p’ayejo, banip’abibeyinana
sipyaa sipya w’a yere li na na Shovoo wu ne Yesu ge,
p’1 weefoo toogo wolo pu Kile-peenje puga ki keree ki
ni feefee. 23 Lee wuu na nd wu sefee p’a jo na: «Wu
wa nige nohoceree we, yi wuye pyaa ki yege.»

24 Ayiwa, nd wu fyengere ti t'a Xo ge, a p’inoho wu
yiri sanha toonii shuun wuu li ni na wu pye: «Can

jo Kile nii na, nad wemu w’a mu nii ki mugi ge, wee
ya li ce na jo jurumupye wu ne wii.» 25 A wu pu
no sho na: «Jurumupye wu ne la, wu ne jurumupye-
e la, ne ce we; ga kaa nigin kunni ne ce, lee ne: Ne
kunni bye fyen, ga nime ne w’a paa, lee ne ce.» 26 A
p’i wu pye: «Naha wu d’a pye mu na we? Dii wu
d’a mu nli ki mugi we?» 27 A na wu pu o sho na:
«Ne yee jo Xo yee mu, ga yee ya ta da yee na we.
Naha na yee di giin y’i yee logo sanha we? Yee be
funyo yi wa y’i bye wu kalaapiire ge?» 28 Ayiwa, a
p’i ganha na wu shehele na yu: «Mu wu ne we na
we wo kalaapire; wee kunni di ne Kile tudunmoo
Musa wo kalaapiire. 29 Bani wee ya li ce jo Kile ya
jo ni Kile tudunmoo Musa ni. Ga we nd we kunni
wee ya we tayirige ce we.» 30 Fyen wu w’a cuurno
ge, a wee di Yawutuu nuyofee pu no sho na: «Le ne
kakanhana de, yee na yu na yee ya we tayirige ce
We, na tawu d’a ne pii mugi. 31 WeeyalicejoKileya
jurumupye nijoyo nuri we, ga fo wemu bu bye Kile
nili fyaara sipya, na wu nidaan pyi, weefoo nijoyo
w’a nuri. 32 Fo taashiine li ni kono nokoonro na, wa
shishiin sanhalogo na wa ya se fyen, a wa di wu nii
mugi we. 33 We nd we da bye wu ya foro Kile ni we,
wu bi da ja yafiin be pye we.» 34 A p’i wu o sho na:
«Jurumupye mu ya sii tii se, mu di giin da wée kalaa
nime ge?» Ba p’a yee jo we, na nd wu Kori yeege
Kile-peene puga ki ni.

Yesu ya jo na fysnmee pu ne Farizheen pee
35 Ayiwa, Yesu ya logo na Farizheen p’a nd wu
kori ge; ba w’a she jiri wu na we, na jo: «Ta mu
ya da Sipya Ja wu na?» 36 A nd wu wu yo sho na:
«Karamogona we, jogo wu ne wii we? Wu she na na,

konho di da wu na.» 37 A Yesu di jo: «Weeye pyaa
mu wa naa me wu na yu ni ma ni.» 38 A nd wu jo:
«Kafoo, ne da ma na.» A wu nuguro sin Yesu fee ni
na wu pele. 39 A Yesu di jo sanha: «Kiiri kaa na ne
pa kor)o na, konho piimu ya naa we, pee di da naa;

piimup’apaa ge, pee dibye fyenmee.» 40Farizheen
piimu pu bye Yesu taan ge, ba pee ya yee logo we,

nawuyege na: «Wee be pu ne fyenmee p’a ge?» 41 A
Yesu di pu no sho na: «Yee da bi bye fyenmee, yee bi
dajaagiwe. Gayee d’ajonayee wanaa, leel'ayee
WO jurumu wu pye w’a Kori yee nurno ni.»

10

Yatoonahama ni dubyaa pu wo talenc le

1 Ayiwa, a Yesu di pu pye: «Can can na, n’a
da yi jo yi mu, sipya wemu w’a li she wu da jé
yatoogbaha ki kupoo li ni we, fo na sirani na duri
kasorogo na na jin ge, wee ne nagaa, na noho na
dun sipyii na. 2 Ga wemu w’a jin kunoo li ni ge,
wee wu ne yatoonahama wuye pyaa. 3 Yatoogbaha
ki kaseege pyevoo wu na yiri na ghura ki mugi wee
mu. Dubyaa pu ma wee nomee coni. Wee ma wu
dubyaa pu beeri nigin nigin yiri pu meye na, na
foro ni pu ni kpeenge na. 4 Wu bu foro ni pu ni
kpeenge na, w’a doro pu nahagbaa na. Dubyaa pu
beeri nigin nigin be na daha wu feni, bani p’a wu
mujuu li ce. > Ga dubyaa pu ya deri sipya watii feni
We, p’a ganha na fe na ghee be yere weefoo naha na,
bani pu ya sipya watii mujuu ce we. ¢ Yesu ya le
talene le jo sipyii pumu, ga pu ya ta li kori ce we.»

Yesu wu ne yatoonaha-jems we

7A Yesu di pu pye sanha na: «Can can na, n’a da
yijoyimu, ne wu ne yatooghaha ki kupoo le. 8 Piimu
beeri p’a pa ne paha na ge, pee beeri ne nagaalaa ni
pil p’a dun sipyii na ge. Dubyaa pu ya ta soo na pee
jomologo we. 9 Ne wu ne kunoo le. Sipyaa sipyaw’a
jé lee kunoo li ni ge, wee na ba sho. Wee na da jin,
na foro panine na. Ne na da yalige be kaan wu mu.
10 Nagaa ya ma yafiin na, ni nagaara, ni gbuuro,
ni kakara wuu na be we. Ga ne kunni ya pa, konho
sipyii di pii sicuumo nijeme ta, p’i sii pu funno nine
wo ta.»

11 A Yesu di jo sanha na: «Ne wu pne yatoonaha-
jeme we. Yatoonaha-jeme ya wu munaa kaan wu
dubyaa puwuu na. 12 Ga kapyebye we w’a dubyaa
pu kaseege pyl saraa na ge, wee ne pu nahavoo we.
Dubyaa pu be di pne wu wuu we. Lee wuu na, ba
w’a yacono na ki na ma we, w'a baa na dubyaa
pu yaha. Yacoyo ki na dubyaa pii co, pusamaa na
jaaga. 13 Kapyebye wu ma baa na dubyaa pu yaha
bani wari shavoo wee ne. Dubyaa pu funzhaga ne
ma bye wu ni we. 14 Ne kunni wu pe yatoonaha-
jeme we. 15 Ba To Kile ya ne ce cegana lemu na, a
ne be di wu ce cegana lemu na we, mu ne be ya na
wo dubyaa pu ce, a ne wo dubyaa pu be di ne ce
mu. Ne na na munaa li kan na wo dubyaa pu wuu
na. 16 Dubyaa piitiilee be pu wa ne mu piimu ne
ke yatooghaha ke ni we. Li waha I'i waha, ne yaa
na pee be kori pa; pu na ba ne jomo nuri. Pu beeri
na ba binne bye dubyagbaha nigin. Yatoonahama
nigin na babye pupunoni. 17Lee wuuna ne kaaya
dan na To Kile ni. Banine nana munaa kan na xhu,
konho di guribalita sanha. 18 Sipya wa shishiin da
ga ja ne munaa karamu wolo we. Naye ni n’a da li

kan. Se wa ne ni na li kan, se wa ne ni na li sho be
sanha. Yee ne To Kile ya jo ne mu.»

19 A Yawutuu p’i daa sanha Yesu jomo pu wuu
na. 20 A pu nipchemee di jo: «Jina wu wa wu ni, lee
I’'a wu punymuu yirige. Naha na yee di wu jomo nuri
we?» 21 A pii be di jo: «Eyi! Pe ne punmoyiri-jomo we
de! Dii punymoyirine foo di da ja fyen nli mugi we?»

Yawutuu p’a Yesu she

22 Ayiwa, Yawutuu pu wo Kile-peeyje pughoho
ki wo kalene lemu I'a byi, p’i li pyi na Kile-peene
pugboho ki wo Dedikasi wu ge, a lee di ba no
Zheruzalemu ni. Lee bi byi yee beeri wiire see see
wuuro tiye pyaa tuun ni. 23 Yesu binaarinaari Kile-
peene pughoho ki kaana ki ni gha wa noho ni. P’a
bi wee gha wu pyi na saannaa Solomani gha. 24 A
Yawutuu p’i ba binne Yesu taan na wu pye: «Tuun
weke ni mu di da ga ba nakaara wolo weée zoloo pu
ni we? Ma bi sii Shovoo we, yi tii jo wi mu.» 25 A
Yesu di pu no sho na: «Ne yi jo Xo yee mu, ga yee
ya da yi na we. Kapyegee kiimu ne pye na To Kile
mege na ge, kee wa li shee na ye ne yu yee mu ge,
na yee ne can. 26 Lee be na yee kunni ya giin di da
ne na we, bani yee ne ne wo dubyaa pu ni we. 27 Ne
wo dubyaa p’a ne jomo nuri. Ne pu ce, p’i deri be
ne feni. 28 Ne pee sho na pii sicuumo kan pu mu, pii
sicuumo pemu da xho we. Pee da ga gyeegi bada
we, wa shishiin di wa da ja pu sho ne na we. 29 Ne
To Kile wemu w’a pu kan ne mu ge, wee wo sefeere
t’a ye yanmuyo yi beeri wuuro na. Wa shishiin da
ja pu sho ne To Kile na we. 30 Ne ni na To Kile wu ne
nigin.»

31 Ba Yesu ya lee pomee li jo we, a Yawutuu p’i
noho kagereye 1o na p’i wu wa gbo. 32 A Yesu di
pu pye: «Ne kasaanaa ninehenee pye yee nii na
kiimu ne ta na To Kile mu ge. Kee kapyegee ki ni,
nigin weke wuu na yee di wa giin di ne wa gbo ni
kagereye ni we?» 33 A p’i Yesu pye: «Wee ya giin di
mu wa nikagereye ni ma kasaanaa ki wuu na-¢ de.
Ga Kile mekyeegere jomo pemu m’a jo ge, pee wuu
na wee ya giin di ma wa. Mu sipyitiire, mu di maye
taanna ni Kile ni.» 3¢ A Yesu di pu pye: «Tali ya ka
Kile Kafila wu ni xuu wa ni we na Kile ya jo: <Yee ne

kilelee we?> 35 Na ta wée d’a li ce nalemu I'a ka Kile
Kafila wu ni ge, lee wa da ja neri we. Ayiwa, Kile ya

wu jomo pu kan piimu mu ge, niw’a pee yiriKkilelee,
36 wee tuun wu ni Kile ya wemu paha bulo na wu
tun koyo mu ge, wee na jo na Kile Ja wee ne, naha
na yee di yu na Kile mege w’a gyeegi we? 37 Ne bu
da ne na To Kile kapyegee pyi we, wee tuun wu ni,
yi ganha bu da na na we. 38 Ga ne kapyegee ki bye
ki d’a saha ni na To Kile wu nidaan ni, ali yi pehe
bye yi ya daa na na we, yee ya yaa na da lina na
Kile ni kii kapyegee kii ya foro; konho y'ili ce fiinne
na ne To Kile wu jene ni, ne be di ne na To Kile wu
ni.» 39 A sipyii p’i ganha na wu shaa di joo sanha
pee jomo pe wuu na, ga, a wu sho pu na.

40 Yohana Batizelipye bi sipyii pu batizeni xuu
wemu ni taashiine li ni Zhuruden Gba wu kadugo
ge, A Yesu di she diin wa. 41 A shenpehemee di gari
wu feni wa. Pee sipyii p’a bi puye pyi na: «Yohana
Batizelipye ya ta kakanhana la shishiin pye wee
mu we. Ga yemu beeri w’a jo we na we shizhaa na
ge, yee beeri y’a pye can.» 42 A shenpehemee di da

Yesu na wee XxXuu wu ni.

11
Lazarixu keree

1 Ayiwa, na wa bye Betani kulo li ni ni yama pa
ni, wu mege ne na Lazari. Wu ni wu ceboroshaa
shuun wu bye: Marite ni Mariyama. 2 Wee
Mariyama we wu bi lasikoli wu wo Kafoo Yesu
tooyo na, na wu nuzhiire taga yi jogo. Wee wo
ceborona Lazari wu w’a bye ni yama pu ni. 3A
pee ceboroshaa shuun wu tuduro yaha p’a she jo
Yesu mu na: «Wu Kafoo, ma nanii wu ya cuurno we
de!» 4Ba tee tuduro t'a no Yesu na we, a wu jo: «Pe
yama pe yatanowolo p’i Lazari tii gbo we, ga peene
pu da ba daha Kile mege na. Pu na ba bye kanuno
na peenje taha Kile Ja wu mege ki na.» 5 Marite ni
Mariyama ni Lazari ni, lee bi pee taanri wu beeri
kaa ta li na dan Yesu ni fo xuuni. 6 Ba Yesu ya
Lazari sicuubaara ti kaalogo mu we, xuu wemu ni
wu bye ge, a wu sanha di diin wa fo na ta cabyaa
shuun. 7 Lee kadugo na a wu ba wu kalaapiire
ti pye: «Yi pa wu guri she Zhude fiige ki ni.» 8 A
kalaapiire t'i wu pye: «wu Karamogo, Yawutuu pu
na bi mu shaa wee xuu wu ni p’i mu wa gho ni
kagereye ni li sanha mo we, mu sanha di giin m’a
gurim’asewaya?» 9A Yesudipu pye: «Taleeree ke
ni shuun be wu ne cana nii funno ni we? Sipya ba
naari cana kpeenge na wu da da gururno we, bani
wu ma paa xuuni. 10 Ga sipya ba paari nibiige
ni, w’a ganha na gururo, bani kpeenge ne ma bye
we.» 11 Lee kadugo na a wu pu pye: «Wee nanii
Lazari w’a nmunoo, gan’a da zhe di she wu pe.» 12A
kalaapiire t'i wu pye: «Wu Kafoo, wu bi ta wu na

)mundo ye, £0 Wu na ba juuro ge.» 13 Yesu jomo
pu bi li shee na Lazari ya xu. Ga, a wu kalaapiire
t'i ganha na giin na ymunumo nidiime kaa w’a byi.
14 Wee tuun wu ni a Yesu di na yi fiinne jo pu mu
na: «Lazari ya Xu. 15 Ga ne pye ne she wa we a wu
xhu ge, lee ya taan ne ni yee wuu na. Bani lee kaa
le na ba bye kanurpo, na yee pye yee ya da ne na fo
xuuni. Yi yiri wu she wu yiril» 16 Kalaapire la mege
ki bye na Tomasi, p’i wu pyi na «mami.» A wee di
wu kaafee pusamaa pye: «Wee tuun wu ni wu be pu
pinne w’a se ni wu ni, wu na zhe xhu ni wu ni wa
shiizhan.»

Yesu wu ne nii sicuumo kanvoo

17 Ayiwa, tuun wemu ni Yesu ya no Betani kulo
li ni ge, lee bi Lazari ta p’a wu le fo wu nixhugo
K’a cabyaa shisheere ta xo fana ni. 18 Betani kulo li
bi lii Zheruzalemu kulo 1li na we, laraga ki bi kiloo
taanri xo we. 19 A Yawutuu ninehemee di ba na pa
diin Marite ni Mariyama taan, na ganha na secge
tan puna pu ceborona wu xhu wu na. 20Ba Marite
ya pa Yesu kaa logo na w’a ma we, a wu yiri kari di
zhe jiri wu na. Ga, a Mariyama di diin deeye ni.
21Ba w’a she jiri wu na we, na wu pye: «wu Kafoo,
mu da bi bye naha, ne ceborona wu bi da xhuu we.
22 Ga, ali nime we be ni, ne li ce sanha jo mu bu
yaaga beeri neeri Kile mu, wu na kee kan mu mu.»
23 A Yesu diwu pye: «Marite, ma ceborona wunaba
ne.» 24 A Marite di wu pye: «Neli ce jo ne ceborona
wu na ba ne xuu pu neduun wu ni kono ki caxhogo
kina.» 25 A Yesu di wu pye: «Ne w’a Xuu pu neni, na
nli sicuumo pu be kaan. Sipyaa sipya w’a daa ne na
ge, ali wufoo pehe xhu be, ne na nli sicuumo nivomo

kan wu mu. 26 Wemu di bu nii sicaumo nivomo pu
ta, na daa ne na, weefoo da xhuu bada we. Mu wa
daa yee na ge, Marite?» 27 A Marite di jo: «Uun, wl
Kafoo, ne da li na jo mu w’a sii pye Shovoo we, Kile
Ja we, wemu wu bi yaa wu pa korno ki na ge, mu
WU ne wii.»

Yesu ya mee su Lazari kaa na

28 Ayiwa, Marite ya yee jo mu ge, na guri pa
deeye ni, na ba wu cuun Mariyama peele yiri, na
wu pye: «Wee Karamogo w’a pa, w'a ma yiri na
ma she.» 29 Ba Mariyama ya yee logo we, a wu
gon yiri, na gari tovuyo na Yesu yiri. 30 Lee bi Yesu
ta wu sanha jé kanha ki ni we. Marite ya she wu
nuno ciri Xuu wemu ni ge, wee Xuu wu ni wu bye
sanha. 31 Yawutuu piimu pu bi pa diin na seege tan
Mariyama na puga ki ni ge, ba pee ya wu na wa
yiri foro mu tovuyo na we, a pu be di yiri taha wu
feni. Pu bi giin na w’a gaarni di zhe mee suu faya ki
na. 32Xuu wemu ni Yesu ne ge, a Mariyama di she
no wa. Ba w’a Yesu na we, na she nuguro sin wu
fee ni na wu pye: «wWu Kafoo, mu da bi bye naha,
ne ceborona wu bi da xhuu we.» 33 Ba Yesu ya
Mariyama na wu na mee suu we, Yawutuu piimu
p’a taha wu feni ge, pu be di mehee suu we, a lee di
waha wu na fo xuuni, a wu hakili di wuregi. 34 A
Yesu di pu pye: «Mii y'a wu le we?» A p’i wu no sho
na: «Kafoo, pamanazhe xuuwu na.» 35 Amee disho
Yesu ye pyaa be na. 36 Yawutuu piimu p’a wu na wu
na mee li suu ge, a pee dijo: «Yi wiil we na we kaa
bi dan wu ni de!» 37 Ga, a pii di jo pu ni na: «Wee
wemu w’a fyen wu nii mugi ge, ta wu bi ja Lazari
be naha kon wu ganha bu xhu we?»

Yesuya Lazari ne yeege xu ni

38 A pee jomo pe be di noho waha Yesu na fo na
doro. A p’i gari fana ki na. Faaga wege ki bye fana
ke, a p’i kageegboho ka taga ki no to. 39Ba p’a she no
kinawe, aYesudipupye: «Yikagerenekilaha fana
ki no na!» Gbo wu ceborosho wemu be wu bye ni
pu ni na Marite ge, a wee di Yesu pye: «wWu Kafoo,
wunugo yakaraa yaakitakinaforo de, bani ninaa
ne wu cana shisheere wogo fana ki ni.» 40 A Yesu
di wu pye: «Marite, ta ne mu pye jo mu bu da mu
na daa ne na jo nime ma da Kile wo sefeere ti na
we?» 41 Wee tuun wu ni a p’i kagerene kilaha fana
ki no na. A Yesu di wu paha yirige fugha we ni na
Kile neeri na: «Na To Kile, m’a na nerege ki sho, n’a
baraga taha ma nalee wuu na. 42Nessiili ce jo tuun
beeri ni mu ya ne nerege shuu. Ga sipyii pil p’a ne
maha me ge, pee wuu na ne ye jo, konho p’i da li
na na muye pyaa k’a ne tun.» 43 Ba Yesu ya yee jo
We, na mujuu wa na: «Lazari, foro naha kpeenge ke
nal!» 44 A Lazari di ne na foro fana ki ni. Fasicoro
li bi taga keye ye ni tooyo ye po wu mu, na faxuugo
ka taga naha ke migile. A Yesu di pu pye: «Yi faya
yi sanha laha wu na, y’i wu yaha wu da se!»

Yawutuu punofec p’a woni pye Yesu kaa na
(Macoo 26:1-5; Marika 14:1-2; Luka 22:1-2)

45 Yawutuu piimu p’a bi pa na pa diin Mariyama
ye taan kpon pu ni ge, le Yesu ya pye ge, ba p’a lee
na we, a pu nipehemee di da Yesu na. 46 Ga, a pii di
gari pu ni, na she kii keree kii paari Farizheen pu
mu. 47 Wee tuun wu ni a saraya naha shoonrivee
nurnofee ni Farizheen p’i kiirikoon kuruyo ki yiri na
jo: «Leke wee di da bye nime we? Bani we na we,

kakanharnaa ninehenee w’a byil'a toro! 48 Wee di bu
sii we yaha wu na kii pyi le pyegana le na, sipyii pu
beeri pu da ba da wu na. Lee di bu bye be, Orome
sorosii pu na ba wu Kile-peenje pugboho ki ja, na ki
kyeegi, na wu shi wu be kyeegil» 49 Na wa bye pu
ni wee mege ne na Kayife, wee wu bye saraya naha
shoonrivee wo purnofogho we lee yee le. Awee dipu
pye: «Yee kunni ya keree naha ceni we! 50 Ta yee
ya li ce na jo I'a poro yee mu na shen nigin wu xu
sipyii pu beeri wuu na, konho wée shi wu beeri di
sho we?» 51 Ayiwa, Kayife bi ta pe jomo pe ta wuye
nina jo we. Ga ma na jo w’'a pye lee yee le saraya
naha shoonrivee wo nunofogho wu ge, lee funno ni
Kile ya pe jomo pe tirige wu funyo ni w’a jo me na
Yesuw’ayaawu xuIzirayeli sheen pu beeri wuu na.
52 Ga wu bi da ba xhu Izirayeli sheen ye nigin wuu
na we. Kile wo sipyii piimu beeri p’a caaga koro ke
beerina ge, wu na ba xhu konho wu pee beeri pinne
wu pu pye nigin. 33 A Yawutuu nunofee p’ili she kee
cana kiye pyaa na p’a yaa na Yesu gho. 54 A Yesu
di bye wu ya soo w’a naari nige Yawutuu pu te ni
ni sipyiire ti ni we. A wu yiri wee Xuu wu ni, na
gari kulo la ni siporno ki kabanugo ki na. Lee kulo
li mege ki bye na Efirayimu. A wu ni wu kalaapiire
t'i she diin wa. 55 Lee bi Yawutuu pu wo Nuwuuro ti
wo Kalene li ta I'a teeyje. A fiige ki sipyii ninehemee
di digi na pa Zheruzalemu ni na ta kalene li sanha
no we, konho p’i ba puye pye feefee na be ni pu wo
kalsgss ki ni. 56 A sipyii p’i ganha na Yesu shaa. A
p’i she puye pinne Kile-peene pugboho ki kaana ki
ni, na ganha na puye yegee na: «€e, y'i wa dii we?
Wu w’a ma kalene li ni-i ge?» 57 Lee bi saraya naha

shoonrivee purofee ni Farizheen puta p’a yijo sipyii
pu mu na wa beeri ba Yesu sanha ce, na wu she yi
jo pee mu, konho p’i she wu co.

12

Mariyama ya lasikoli wo Yesu tooyo na
(Macoo 26:6-13; Marika 14:3-9)

1 Ayiwa, cabyaa gbaara wu bi kori Yawutuu wo
Nuwuuro ti wo Kalene I'i no, a Yesu di gari Betani
ni. Lazari wemu nixhugo Yesu bi ne ge, wee wu
bye lee kulo li ni. 2 A p’i yalige ka yaa wa lee
kulo 1li ni Yesu mu. Marite wu bi kee yalige ki
keree shoonri. Sipyii piimu pu bye na li ni Yesu
ni ge, Lazari be di ne pee ni. 3 Wee tuun wu ni
a Mariyama di pu yaha pu na li, na she lasikoli
gbuu la lo, lemu mege ki ne na naari ge, li pereme

be d’a waha. A wu ba wee lasikoli wu wo Yesu
tooyo na; na xho na wu nuzhiire taga tooyo yi tuu

tuu. Wee lasikoli wu bi litiri taaga Xo. A wu nugo
K’i puga ki beeri ciri. 4 Yesu kalaapire la mege ki
bye na Zhuda Isikariyoti, wee wu bi da ba Yesu le
kene ni, a wee di jo: 5 «Naha na we lasikoli we di
ya ta pere kabofonoo kelee shisheere ni kaguro (w
45.000) shishiin, na wee kan funmo fee mu-i we?»
6Zhudasi bi ta ye jo funmo fee wo ninaara wuu na-
e de, ga nagaa wu bye wii. Wee mu wari keshi wu
bye. Wariwe pu bileni wuni ge, wubi mawee wo.
7Ga, a Yesu di wu pye: «Yilaha wuna! Canake p’a
da ba na le fana ni ge, kee cana ke wuu na wu wa
ni we lasikoli we ni. 8 Bani funmo fee na ba bye ni
yee ni tuun beeri ni, ga ne wa da ba bye ni yee ni
tuun beeri ni naha we.»

Saraya naha shoonrives nunofee p’a jo na pee da
Lazarigbo
9 Ayiwa, ba Yawutuu p’a pa logo na Yesu wa
Betani ni we, a pu ninehemee di gari wa. Pu bi gaapi
wa Yesu ye nigin wuu na we, ga w’a Lazari wemu
nenayeegexunige, wee betanaganip’abise. 10Ba
Saraya naha shoonrivee nunofee p’a yee logo we, na
jo na nili wa mu, na pee da Lazari be gbo. 11 Bani
Yawutuu nipehemee pu bi guroo pu feni na ma na
daa Yesu na Lazari wuu na.

Yesu ya jé Zheruzalemu ni ba saan ne we
(Macoo21:1-11; Marika11:1-11; Luka 19:28-40)
12 Ayiwa, kee cana ki nimuguro, sipyinchene
lemu li bi pa Zheruzalemu ni Nuwuuro Kalene li
ni ge, a pee di yi logo na Yesu wa koo na na se
Zheruzalemu ni. 13 A p’i fenhegeye kon, na foro
na gaarni di zhe Yesu ciri ni yee ni. A p’i ganha na
xhuulo na yu na:

«Hosana! W’a Kile soni!
We w’a ma me Kafoo mege na ge,

Izirayeli wo saan wu ne wii,
duba w’a byi wee mu!»*
14 Lee bi Yesu ta w’a kafabige ka ta na dugi kee
na ma na jo baI'a ka Kile wo Kitabu wu ni we na:

15 «Siyon kulo, ma ganha bu fya we!
Wii, ma saan wu wa ma;
kafabige na w’a dugi tiin.»™*
16 Kalaapiire ti bi ta kii keree kii paha ce wee
tuun wuye pyaa ni we. Ga ba Yesu ya pa ne na foro

* 12:13 Zaburuu118:26  12:15 Zakari9:9

Xu ni, na jé Kile wo nooro wu ni we, a pu funyo di
na to na Yesu shizhaa jomo pu bye Kile Kafila we,
lee shiin p’i bi pye be wu na.

17 Sipyii piimu beeri pu bye ni Yesu ni a wu
Lazariyiriyeege fanakini, na wune na yeege xuni
ge, pee bi kii keree kii naha yu sipyii pu mu. 18 Yesu
ya le kakanhana le pye, a sipyii p’i li kaa logo, lee
wuu na be p’a bi foro na she wu nugo ciri. 19 Wee
tuun wu ni a Farizheen p’i ganha na puye pyi: «Go
yiye pyaa nii wa li ni ge, yee da ja yafiin be na we;
bani sipyii pu beeri p’a taha wu na.»

Girekii pii ya Yesu shaa p’i jo ni wu ni

20 Sipyii piimu pu bi pa kalene li ni Zheruzalemu
ni di ba Kile pele ge, Girekii piimu pu bi jé Yawutuu
pu wo koo li ni ge, pee p’a be bye pii sipyii pii ni.
21 A pee Girekii p’i fulo Filipe na, na jo ni wee ni.
Filipe bi bye Betisayida shen, Galile fiige ki ni. A
p’i wu pye: «Nanii, wu fungo ki wa wu Yesu na, wu
jo ni wu ni.» 22 A Filipe di gari na she yee paha jo
Andire mu, a pu shuun wu beeri di na pinne kari
na she yi jo Yesu mu. 23 A Yesu di pu pye: «Kile na
ba peene taha Sipya Ja wu na tuun wemu ni ge, wee
tuun wu w’a no nime. 24 Can can na, n’a da yijoyi
mu, shinma pile byel'iyale pinenil'i fonho we, liye
li da gori, ga li bu le nine ni na fonho, wee tuun wu
nil'a fin, na nagoo ninchemee pye. 25 Sipya wemu
munaa kaa I'a dan wu ni ke kono ke na ge, wee
na ba buun li ni piga na. Ga sipya wemu munaa
kaa I'a pen wu mu ke koyo ke na ge, weefoo w’a
li ghegele yaha nii sicuumo nixhobaama kaa na.
26 Sipyaa sipya w’a giin wu da kapyenec pyi ne mu
ge, w'a yaa wu taha na feni. Bani xuu wemu ni

ne ne ge, ne kapyebye wu be na ba bye wa. Sipya
wemu ba kapyenee pyi ne mu, ne To Kile na ba
weefoo pele.

Yesuyawu xhu jo

27 «Nime we ni, ne zo we beeri w’a wuregi. Diin’a
da jo we? Di jo Kile wu na tanha we tuun we wo
kanhama pu na laa? N’a da ja yee jo we, bani we
tuun we wo kanhama pu wuu na ne pa kono na.»
28 A Yesu di jo sanha na: «Na To Kile, ma mege ki
pele!» Baw’ayee jowe, a mujuula diforo fugba we
nina: «Ne ki pele na xo, di wa da bala fara sanha ki
peene ki na.» 29 Sipyiire te ti bye wa na le mujuu le
logo ge, a pee dijo: «Kile w’a tin me!» A pii be di jo:
«Meleke wa w’a pa jo ni wu nil» 30Ga, a Yesu di pu
pye: «Le mujuu le ya ta foro ne wuu na we, ga yee
wuu nal’a foro. 31 Nime kiiri w’a da ba gon ke kono
ke wo sefeere ti na. Nime ke kono ke wo nurofoo
wu wa da ba gori wa. 32 Sipyii pu ba ne yirige na
laha nine ke na tuun wemu ni, ne na ba sipyii beeri
yiri na pa nays mu.» 33Xugana lemu na Yesu bi da
ba xhu ge, lee xugana le w’a zhee pe jomo pe fungo
ni. 34 A sipyiire t'i wu no sho na: «L’a ka Kile wo
saliya wu ni na Shovoo wu da ba xhu bada we. Mu
diyudiinaliwahaliwaha, nasipyiinaba SipyaJa
wu yirige na laha nine ke na we? Wee tuun wu ni,
weke di ne wee Sipya Ja wu we?» 35 A Yesu di pu no
sho na: «Kpeenge ki wa sanha yee te ni, ga jeriye k’a
da bye. Na kpeenge ki yaha yi te ni, y’a naari ki na
konho nibiige ki ganha bu ba yi fo di joo we; bani
sipya wemu ba paari nibiige ni, wee ya wu tashege
ceni we. 36 Na kpeenge ki yaha yi te ni, y'a daa ki na
konho yiye pyaa be di ba bye kpsenge nagoo.» Ba

Yesu ya pee jo we, na laha pu taan, na she lara xuu
wa ni.

Yawutuu ya da Yesu na we
37 Ayiwa, na Yesu yaha w’a sii kakanhanaa
ninehenee pye Yawutuu pu nii na. Ali pu ya da
wu na lee be na we. 38 Lee ya pye mu konho Kile

tudunmoo Ezayi bi jomo pemu jo ge, pee no di fa
na:
«Kafoo, wée ya kafila wemu wo yere pye ge,

weke wu d’a da wee na we?

Weke wu d’a Kafoo wo sefeere ti ce we?»™

39Lemu bel'a bi pu pye pubida ga ja da Yesuna

sanha we ge, lee li wa me na jo Kile tudunmoo Ezayi
ya jo sanha na:

40 «Kile ya pu pye fyenmee na pu fungonyo to,
konho pu nii ki ganha ba naa we,
pu fungonyo ganha bu yi ce we.

Lee funno ni pu da ba ne mu,

konho ne pu cuuno we.»™
41Kile tudunmoo Ezayi ya yee jo bani Yesu wo nooro
wu bi she wu na, a wu ye jo wu shizhaa na. 42 Ali
lee be na Yawutuu punofee pu ninechemee pu bi da
Yesu na, ga Farizheen puwuu na, puya soona puye
yeege kpeenge na we, konho pu ganha bu pu nine
kon wolo Kile-peenje puga ki wo sipyii pu ni we.
43 Bani sipyii na pu pele, lee li bi dan pu ni na toro
Kile w’a pu pele na.
Yesu jomo pu na ba kiirti kon sipyii na

44 Cana ka Yesu ya pa sii jo fanha na na: «Sipya
wemu bu da ne na, wu ya ta da ne ye nigin na we,

* 12:38 Fzayi53:1  12:40 Ezayi6:10

ga wemu w’a ne tun ge, wee be na w’a da. 4> Sipya
wemu bu ne na, we w’a ne tun ge, wee be w’a na.
46 Ne ne ba kpeenge ne we, ne pa koo puga ni, konho
sipyaa sipya w’a da ne na ge, weefoo ganha ba
naari nibiige ni nige we? 47 Wa bu ne jomo logo,
wu ya pu koro naari we, n’a da kiiri kon wufoo na
we. Bani ne ta pa di ba kiiri kon koo sipyii na we,
gane pa diba pu nuno wolo. 48 Sipya wemu bu zhe
ne ni, w’i ya soo na ne jomo logo we, weefoo ya Kiiri
konvoo ta Xo wuye na. Ne jomo pemu jo ge, pee pu
da ba kiiri kon wufoo na koo caxhogo. 49 Bani ne
ta pe jomo pe ta naye ni na jo we. Ga ne To Kile wu
w’a ne tun ge, wee w’a ne Wo nijoyo yi beeri she ne
na. 50Ne d’a li ce be na jo jomo pe w’a yu ge, pee pu
wa nii sicuumo nixhobaama kaan sipya mu. Ba To
Kile ya pu she na da ne na we, mu ne w’a pu yu na
dani.»

13

Yesu ya wu kalaapiire ti tooyo je

1 Ayiwa, capa nigin wu bi kori Yawutuu wo
Nuwuuro ti wo Kalene I'i no. Yesu bi li ce na wee
foroduun w’a no xo koo puga na se wu To Kile yiri.
Sipyii pii pu bi da wu na ge, pee kaa bi dan wu
ni; a pu kaa di sii taan wu ni fo na doro. 2 Yesu
ni wu kalaapiire ti bye na pu piige yalige li, lee
bi Shitaanni ta w’a she fungongo ka tirige Zhuda
Isikariyoti zo na, Simo ja we, na wu Yesu le kene
ni. 3 Yesu bi li ce be na Kile ya sefeere ti beeri kan
wee mu. Wu bi li ce na Kile ni wee ya foro, wee di
wa da ba guri gari be Kile mu. 4 Ayiwa, a Yesu di
yiri yalige ki nuro ni na wu fadegboho wolo yaha,

na fapa ka lo na kee taga wuye po nine ke ni. °>Lee
kadugo na a wu loho le yaaga ka ni, na ganha na
wu kalaapiire ti tooyo jii nigin nigin na; fana ke w’a
taga wuye po ge, na kee taga na yi turi.

6 A wu ba she no Simo Pyeeri na, a Pyeeri di wu
pye: «wWu Kafoo, mu w’a da na ne tooyo je ya?» 7 A
Yesu di wu pye: «Le ne byl me ge, mu wa da li kori
ce nime we, ga kadugo yiri ma na ba li kori ce.» 8A
Pyeeri di wu pye: «Ne kunni wa da ghara mu wu
na tooyo je bada we.» A Yesu di wu pye: «Mu bye
mu di ya yere ne ma tooyo je we, mu nine wa da
bye ni ne ni kaa la shishiin ni we.» 9 A Pyeeri di jo:
«Wee tuun wu ni Kafoo, ma ganha bu da na tooyo
ye ye na we, ga na keye ye ni na nuno ke be je.»
10 A Yesu di wu pye: «Sipya wemu w’a wuu ge, wee
kawuuno nuno ne nige wee tuun we ninumo ni we,
bani wu beeri wu ma bye feefee; ga wu kunni na
ja wu tooyo je. Yee be pu wa feefee, ga yee beeri be
we de!» 11 Kalaapire le li bi da ba Yesu le keye ni ge,
wu bilee ce, lee wuu na w’a jo na pu beeri ya ta pye
feefee we.

12 Ba Yesu ya pu tooyo yi je Xo wg, na wu
fadegboho ki 1o le, na she diin wu tateenge ni. A
wu wu kalaapiire ti pye: «Kaa le ne pye me yee
na ge, yee ya li kori ce ya? 13 Yee wa ne pyi: <Wu
Karamogo> kelee <Wu Kafoo.» L’a saha, bani wee
ne ne. 14 Ayiwa, ne wemu wu ne yee Karamogo ni
yee Kafoo ge, ne bi yee tooyo je, wee tuun wu ni yee
be ya yaa na yiye tooyo jii lee jegana li na. 15 Ne le
pye na she yee na. Neli pye pyegana lemuna ge, yi
be di da li pyi yiye na lee pyegana li na. 16 Can can
na, n’adayijo yi mu, kapyebye ya pele wu nunofoo

na we; tudunmo be di ya pele wu tunvoo na we. 17Yi

wa li naha ce nime, yi ba li pyi, yi na ba bye duba
nagoo.

18 «Di wa ta na yi beeri kaa pyi-i de, ne piimu
shoonri ge, ne w’a pee ce. Ga Kile tudunmoo p’a
yemu jo Kitabuwunige, fo yee nobufana: <Wemu
wuwalinine ni ge, wee w’ane pye wu pen.™ 19N’a
yiyu na yeriyi mu nime, yanili pyeduun wu pa no
ge, konho li ba ba bye, y’i li ce na: (Ne pe wemu ne
ge.» 20 Can can na, n’a da yi jo yi mu, sipyaa sipya
w’a ne tudunmo wa beeri co na no ge, neye pyaam’a
co na no; wemu di bu ne co na no, we w’a ne tun ge,
weefoo m’a co na no.»

Yesu ya jo na Zhudasi na ba wee noho yaha
3)(Macoo 26:20-25; Marika 14:17-21; Luka 22:21-

21Ba Yesu ya yee jo Xo we, a wu hakili wu wuregi
foxuuni. Awuyifiinge jopumuna: «Cannan’ada
yijo yi mu, wa na banele kene ni yee ni.» 22Baw’a
yee jo we, a wu kalaapiire t'i ganha na puye wii, pu
ya ce shen nigin weke kaa w’a byi pu ni we. 23 Yesu
kalaapire la bye wa, lee kaa bi dan wu ni fo xuuni,
lee bi tiin na sogi wu na. 24 A Simo Pyeeri di kene ka
lee kalaapire li mu na wu Yesu yege wee sipya we
keree na. 25 A wee di wu paha peri Yesu yiri, na fulo
wu na, na wu pye: «Wu Kafoo, wee ne weke we?»
26 A Yesu di wu pye: «Wemu mu n’a da ba buuri
we nine di gan ge, wee wu wa.» A wu buuri wa lo
na wu nine na kan Simo Isikariyoti ja Zhudasi mu.
27Buuri w’a kan ye Zhudasi mu, a Shitaanni di ba
diin wu zona. A Yesudiwu pye: «Le m’a giin di bye

* 13:18 Zaburuu 41:9

ge, fyaala li pye.» 28 Ga sipyii piimu beeri pu bi li ni
Yesu ni ge, wa shishiin ya ce pu ni leke na w’a yee
jo ni Zhudasi ni we. 29 Zhudasi wu bi bye pu wari
yahavoo, a pii di ganha na giin na Yesu w’a wu pyi
na wu she yanmuyo ya sho, wu ba Nuwuuro Kalene li
yalige ki gbegele ni yee ni; kelee na wu she funmo
fee pii kan. 30 Ba Zhudasi ya buuri wu li ye we, na
yiri foro kpeenge ki na. Lee bi piige ki ta k'a wo.

Yesu ya nomee nivono la jo wu kalaapiire ti mu

31 Ayiwa ba Zhuda Isikariyoti ya foro we, a Yesu
diwu kalaapiire ti pye: «Nime kunni, sipyii pu beeri
p’a da ba Sipya Ja wu wo sefecre ti ce. Wee w’a
da ba sipyii pu beeri pye p’a Kile be wo sefeere ti
ce. [ 32Ba ni wee na ba sipyii beeri pye p’a Kile wo
sefeere ti ce,] Kile ye pyaa be na ba sipyii pye p’a
Sipya Ja wu wo sefeere ti ce, lee w’a da mo I'i bye
we. 33 Na nagoo, n’a da ja gori yaha ni yee ni di
mo nige we. Yee na ba ne Xxuu shaa, ga ne yemu jo
Yawutuu nunofee pu mu ge, yee ninuyo n’a da jo yi
be mu jo ne na ba she xuu wemu ni ge, yee wa da ja
zhe wa we. 34Lee wuu na pomee nivono n’a da jo yi
mu, yi taan yiye mu. Yee ya taan ne mu taangana
lemu na ge, y’a yaa yi taan yiye mu lee taangana li
na. 35 Taanneege bu bye yee te ni, sipyii beeri na ba
li ce lee na na yee ne ne wo kalaapiire.»

Yesu ya jo na Pyseri na ba foro wee kaa taan
34)(Macoo 26:31-35; Marika 14:27-31; Luka 22:31-

36 A Simo Pyeeri di Yesu yege na: «wWu Kafoo, wee
tuun wu ni mu di wa se mii we.» A Yesu di wu pye:
«Xuu wemu ni ne se ge, mu wa da ja binne zhe wa
ni ne ni nime we; ga cana ka wa ma, ma na ba she

ne yiri.» 37 A Pyeeri di wu pye: «wu Kafoo, naha na
ne da ja binne ni mu ni-i we? Ali ne na zoo na na
munaa li kan, na xhu be mu wuu na.» 38 A Yesu di
wu pye: «Can na mu na zoo na ma munaa li kan,
na xhu ne wuu na ya? Can can na, n’a da yijo ma
mu, yani xhupoo wu pa mee su ge, mu na ba foro
ne kaa taan toonii taanri.»

14

Yesu ya jo na wee wu ne koo le na se Kile yiri

1 Lee kadugo na a Yesu di pu pye: «Yi funyo
ganha budaben we. Y'a daaKile na, yi da daa ne be
na. 2 Tatiinye nineheye yi wa ne To Kile mu, yee da
bye yi ne can we, ne bi da ga yee pye jo n’a da zhe
tatiinye yaa yi mu we. 3 Ne ba she tatiinye yi yaa xo
tuun wemu ni, n’a da guri ba na ba yee lo, nc wa
xuu wemu ni ge, konho yi be di she bye wa. 4 Xuu
wemu ni ne w’a gaari ge, yee wa lee koo li ce xo.»
5 A Tomasi di wu pye: «wWu Kafoo, xuu wemu ni mu
wa se ge, Wee ya wee XuU wWuye pyaa Ce We, Wee na
bye dii na lee koo li ce we?» 6 A Yesu di wu pye:
«Ne wu ne koo le, ni can we, ni pii sicuumo foo we.
Sipyaa sipya wu ne wu ya toro ne yiri we ge, weefoo
da no To Kile na we. 7 Yee bi ta yee ya ne ce, yee na
ba ne To Kile wu be cg; yee d’a wu ce Xo nime do, na
wu na be.» 8 A Filipe di wu pye: «wu Kafoo, To Kile
wu she wl na, lee na wee yaa.» 9 A Yesu di wu pye:
«Filipe, ninaa shi kaa ya ne yaha ni yee ni shiizhan
we, mu di sanha ne ce-¢ ya Filipe? Sipya wemu w’a
ne na ge, To Kile w’a na. Mu di yu dii na ne wu To
Kile she yi na we? 10 Wee tuun wu ni mu ya da li
na na ne wu ne ni To Kile ni nigin; To Kile be di ne

ni ne ni nigin we ge? Jomo pe Ne yu me yee mu ge,
Ne pu taa naye ni we; ga ne To Kile we wu wa ni ne
ni ge, wee w'a wu nidaan keree pyi. 11 Yi da na na!
Ne ni na To wu beeri wu ne nigin; ne To wu be ni ne
ni, wee beeri pu ne nigin. Lee bu bye I'i wa yi yaa
we, kapyegee kiimu n’a byi yi nii na ge, yi da na na
kee wuu na. 12Can canna, n’a dayijo yi mu, sipya
wemu bu da ne na, keree kiimu beeri ne byi ge, wu
na ba kee tuugo pyi. Wufoo na ba keree Kii pyi be
kiimu ya pele ne wogoo ki na ge, bani ne wa gaarni
na To Kile wu yiri. 13Yi ba yaaga tuugo beeri peeri
Kile mu wee tuun wu ni ne mege na, ne na kee kan
yi mu; konho Jafoo wu To Kile wu wo sefeere ti she.
14Yi bu yaaga tuugo beeri neeri ne mege na, ne na
kee kan yi mu.»

Yesu ya Fefesre Munaa pomee lbo n’a daa fes pu mu

15 «Ne bu da ne kaa ya dan yi ni can can na, ne
nomehee Kiimu jo yi mu ge, yi na da ki koro naari.
16 Ne na ba na To Kile wu peeri wu Tegevoo watii kan
yi mu, konho wee di ba bye ni yi ni gbee. 17 Wee ne
Fefeere Munaa lemu I'a Kile wo can wu shee sipyii
pu na ge. Konpo ke sipyii wa da ja wee ta we, bani
puwawunaa we, p'i wa wu ce be we. Ga yee kunni
d’a wu ce, bani wu wa ni yee ni, wu na ba bye yee
zoloo pu na. 18 N'a da ga yi yaha ba cirimee ne we.
Ne na ba she guri ba yi mu sanha. 19 Jeri bu bye ke
koo ke sipyii na wii voo ne ni. Ga yee kunni na ba
ne na, bani ne ne piifeere ni, lee wuu na yee be na ba
bye niifeere ni. 20 Kee cana ki ba no, yee na ba li ce
na ne ni na To wu ni, na wée beeri pu ne nigin; yee
ni ne be di ne nigin, ne be ni yee beeri be di ne nigin.
21 Sipya wemu ba ne jomo nuri na pu koro paari,

weefoo ni ne kaa ya dan can can na. Ne kaa ba dan
sipya wemu ni, weefoo kaa na da dan To Kile be ni;
wu kaa na da dan ne be ni, ne na ganha na naye
shee wu na.» 22Yesu kalaapire la be mege ki bye na
Zhuda, (wee ni Zhuda Isikariyoti wa nigin we.) A
wee diwuyegena: «WuKafoo, pahanamudidaba
maye she weée na, mu di da maye she kono Ki sipyii
pusamaa na-c we?» 23 A Yesu di wu pye: «Neba dan
sipya wemu ni, jomo pemu ne jo ge, wufoo na da
pee koro paari. Lee funno ni, weefoo na da dan ne

To Kile be ni. Ne nina To Kile na baha weefoomuna
ba bye niwu ni. 2¢Nebubye ne ya dan sipya wemu

ni we, wee da da ne jomo pu be koro naari we. Jomo
pe ne di wa yu yee mu ge, pee ya foro neye pyaa ni
We, ga ne tunvoo To Kile ni p’a yiri.

25 «Nane yaha niyee nishiizhan nime, ne ye beeri
jo yee mu. 26 To Kile na ba Fefeere Munaa lemu kan
yee mu ne mege na l'i bye yee Tegevoo ge, lee na
ba yee kalaa keree beeri ni. Ne keree kiimu beeri
jo yee mu ge, li na ba yi funyo tirige kee beeri na.
27N’a da lopine kan yi mu. Lonine le 1i wa ne ni ge,
lee tuugo n’a da ba gan yi mu. Ga n’a da li kan ke
koyo ke wuu li kangana na we. Yi ganha bu fyaara
yaha yi zoloo pu na we, yi ganha bu yi hakilee pu be
yirige we. 28 Ne yi jo Xo yi mu jo: «Ne gaayi, gan’a
da zhe guri ba yi mu sanha.» Ne bu da ne na dan
yee ni, ne na se To Kile yiri, lee ya yaa li pye yee mu
fundanga. Bani To Kile ya pele ne na. 29 Ayiwa, ne
kii keree kii jo yi mu nime, yani ki pyeduun wu pa
no ge, konho ki pyeduun ba no, y'i danajomo puna.
30 N’a da ja jo di mo nige ni yi ni we, bani ke kono
ke wo nunofoo wu w’a ma. Wu se wa ne na kaa la
shishiin na we. 31 Ga koo sipyii beeri ya yaa pu li

ce na ne To Kile ya dan ne ni, keree kii w’a yu ne mu
ge, ne di kee be pyi.» Ba Yesu ya yee jo Xo weg, na jo:
«Yiyiri wu da se, wu laha naha!»

15

Yesu pe crezen tige can can wogo
1 Ayiwa Yesu ya jo na: «Ne ne erezen tige can can
wogo, ne To Kile di pe ki faapyevoo. 2 Gene beeri K'a
foro ne na, K’'i ya nagoo pyi we, wu na kee kon. Ga
gene beeri K’a foro ne na na nagoo pyi ge, wu na
ba kee yiile, konho ki da nagoo ninehemee pyi na

toro taashiine 1i taan. 3 Ne kalaa wemu kan na xo
yee mu ge, wee kalaa w’a yee pye feefee. 4Yi kori

yaha ne wo Kkarineege ki ni, ne be na gori yaha ni yi
ni karineege ni. Ba erezen gene ne me we, ki da ja
nagoo pye kiye mu ni ki ya kori yaha tige ki ceefuu
li na we, mu yee be ne. Yee bye yee di ya kori yaha
ne wo karineege ki ni we, yee da ja nagoo pye piimu
kaa na daan Kile ni we.

> «Ne Wu e erezen tige ke, yee di ne geye ye. Sipya
wemu w’a kori yaha ne wo karineege ki ni, a ne
be di gori yaha karineege ni ni wufoo ni ge, weefoo
wu da ja nagoo ninehemee pye. Bani ne bye ne ne
ni yee ni we, yee da ja yafiin be pye Kile mu we.
6 Sipya wemu bu bye wu ya soo na gori yaha ne wo
karineege ki ni we, wee na ba wa kpeenge na. Wu
na ba bye ba erezen gene ne we, p’a kemu kon na
laha tige ki na ge, k’a waha. Yee gewaya yi na ba
binne nayile nani, y’a sogi. 7 Yibu gori yaha ne wo
karineege ki ni, a ne jomo be di gori yaha yi funyo
ni, yaaga beeri kaa 1i ne yi na ge, yi ki neeri, kee na
gan yi mu. 8 Yee bu nagoo ninchemee pye, lee I'a 1i
shee na yee ne ne wo kalaapiire, lee shiin I'i wa Kile

mege pele. 9 Ne taan na To Kile mu taangana lemu
na ge, lee taangana le ninuno na yee be ya taan
ne mu. Lee na nime, yi kori yaha ne wo taanneege
ki ni. 19Yi ba ne wo pomegjogoo ki coni, yi na ba
goriyaha ne wo taanneege ki ni. Ba ne ya na To Kile
wo nomeejogoo ki koro naari, na gori yaha wu wo
taanneege ki be ni we.

11 «Ne kii keree Kkii beeri jo yee mu, konho ne wo
fundanga ki ja pye yi ni, konho yi wo fundanga
ki po di fa. 12 Nomee le n’a da jo yi mu ge, lee
li wa me. Yee ya taan ne mu taangana lemu na
ge, yi taan yiye mu lee taangana li na. 13 Na ma
munaa kan na xhu ma naniinee wuu na, taanneege
ka shishiin ya pele kee na we. 14 Keree kiimu ne
yu yee mu ge, yi ba kee pyi, wee tuun wu ni y’a
nerina naniinee. 15 Ne da da yee pyi nige kapyebyii
we, bani kapyebye ya wu nurofoo kapyegee beeri
ceni we. Ga ne yee pye na naniinee, bani kaa lemu
beeri ne ta na To Kile mu ge, ne yee kalaa kee beeri
ni. 16 Yi ganha ba giin na yee pu wa ne paha bulo
we de! Ga ne wu wa yee naha bulo, na yee pye
na tudunmoo. Y'a kapyegee nizaanaa pyi, kiimu
wo kuduun wu da gori yaha ge; konho yi ba yaaga
beeri neeri To Kile mu ne mege na, wu kee kan yi
mu. 17Le n’a zhaa yi mu ge, lee li wa me jo yi taan
ni yiye ni.

Kono sipyiina ban’a daa fee pu ko

18 «Kono sipyii bu yi ko, y’a yaa yi fenhe li ce na ne
kono ya fenhe ko yee naha na. 19 Yee da bi bye ni
koyo ke wo sipyii ni nigin, yee bi da da dan koyo
ke ni, bani yee bi da bye koo wuu. Ga yee ne ke
koo ke wuu we, bani ne yee naha bulo, na yee niye

wolo ke koyo ke ni. Lee wuu na kono k’a tonbeenre
shan yee na. 20 Ne fenhe jomo pemu jo yi mu ge, yi
pee yaha yiye funyo ni na jo: <Kapyebye ya pele wu
nunofoo na we.» Pubi ta p’ane kanha, puna ba yee
be kanha mu. Pu bi ta p’a ne jomo pu co, pu na ba
yee be wo jomo pu co. 21 Ga pu na ba kee keree ki
beeri pye yee na ne wuu na, bani wemu w’a ne tun
ge, pu ya wee ce we. 22 Ne da bye ne pa na ba jo ni
puniwe, pubidabajaagipujurumuwunawe. Ga
nime, kanii tagana wa pumu pu jurumu wu na we.
23 Sipya wemu bu ne ko, ne To Kile wu be ma w’a ko.
24 Kakanhanaa kii ki ne sipya wa shishiin sanha ki
pye na-¢ ge, ne da bye ne kee pye pu niye ni we, pu
bidabajaagi pujurumu wu na we. Ga nime kunni
p’a kee beeri na pu pii na, na noho ne ni na To Kile
wu ko. 25 Ga kee beeri ya pye mu, konho yemu y’a
ka pu wo saliya wu ni ge, yee no di fa na:
P’ana ko tawaga ni.»*

26 «Ayiwa, Tegevoo we n’a da ba dun na pa yi mu
na yiri To Kile yiri ge, wee ne Fefeere Munaa, lemu
I'a can wu shee sipyii pu na ge. Lee ba ba, lee na ba
nekaayu. 27Yibe diba na kaa yu sipyii pu mu, bani
ne niyee pu bye shiizhan fo ne keree ki no konduun

Wwu ni.
16

Fefssre Munaa lina ba lemu pyi ge

1 «Ne Kkii keree kii beeri jo yi mu, konho kaa la
shishiin ganha bu yi yeege n’a daa wu ni we. 2 Pu
na ba yinine koon na wo Kile-peenje piyeye sipyii ni.
Cana ka yere wa ma, wa ba yee wa gbo, wufoo na

* 15:25 Zaburuu 35:19; 69:5; 109:3

wuye ta na peenje kaa wee ya pye Kile mu. 3 Pu na
ba kee keree ki beeri pyi yi na, bani pu ya ne To Kile
Ce We, p'l wa neye pyaa ki be ce we. 4 Ne kii keree kii
beeri yu yi mu, konho ki pyeduun ba no, yi funyo di
do li na na ne ki beeri jo toro yi mu.

«Ne ta ye naha jo yee mu fo taashiine li ni we,
bani neye pyaa ki bi bye ni yee ni. > Ga we w’a ne
tun ge, wee yiri n’a da guri da gaani nime; sipya be
di wa ta yee ni na ne pye: <Mii m’a se we?> 6 Ne¢
pe jomo pe jo yee mu ge, lee I'a yee nahaya pye y’a
tanha. 7 Ga lee be na can n’a yu me yi mu, ne na
kari, lee I'a poro yee mu, bani ne bu bye ne ya kari
we, Tegevoo wu da ba yee mu we. Ga ne bu gari ne
na zhe wu tun ba yi mu. 8 Ga wee Tegevoo wu ba
ba, wu na ba li she kono sipyii na, na puyes pu wa
faanna jurumu shizhaa na, na puye faanna Kile
wo tiime pu keree shizhaa na, na puye faanna Kile
wo kiiri wu keree shizhaa na. 9Puys pu wa faanna
jurumu shizhaa na, bani pu ya da ne na we. 10Puye
pu wa faanna Kile wo tiime keree ki shizhaa na,
bani ne gaani na To Kile yiri; lee funno ni yi wa da
banapnanige we. 11 Puye puwa faanna Kile wo kiiri
wu keree shizhaa na, bani kiiri ya kon xo ke kono
ke wo nurnofoo wu na.

12 «Keree ninehenee wa ne mu na jo yee mu sanha,
ga I'a waha yee mu yee pu ja kee naha ce nime.
13 Can Munaa lemu I'a can wu shee ge, lee ba ba
tuun wemu ni, lee na ba yi paha co, na can wu beeri
shee yina. Banijomo pel’adabayuyimuge,l’ada
ba pee yuliye pyaa wo sefecre ni we. Ga jomo pemu
I'a da ba nuri Kile no na ge, li na ba pee yu yi mu.
Li na ba keree nibanaa be yu yi mu. 14Li na ba ne

mege Ki pele, bani jomo pe puwa ne mu ge, lina ba
pee luu na yu yi mu. 15 Yaaga tuugo beeri ki ne To
Kile mu ge, yee beeri ne ne woyo. Lee wuu na ne yu

jo Kile Munaa I'a da ba ne wo kafila wu luu na yu
yee mu.»

Natanhakaa li na ba neri fundanga kaa

16 Lee kadugo na a Yesu di wu kalaapiire ti pye:
«Jeritapyege niy’a da wii voona ni; ga jeriwa be bu
bye sanha lee kadugo na, yi na noho na pa.» 17 Ba
Yesu ya yee jo we, a wu kalaapiire ta di ganha na
puye yegee na: «Aa, ye w’a jo me ge, yee kori di wa
dii we? W’a jo na: Jeri tapyege ni y’a da wii voo na
ni, ga jeri wa be bu bye sanha lee kadugo na, yi na
nohonapa. Najosanhana: (Ne gaayi To Kile yiri.»
18 Wee Jeri> we kaa w’a yu ge, wee Kori ne dii we?
Ye w’a yu ge, wée kunni ya yee na we.»

19 A Yesu di li ce na kalaapiire ti fungo ki bye t’i
wu yege, a wu pu pye: «Ne yee pye jo: Jeritapyege
niy’adawiivoonani, gajeriwabebubyesanhalee
kadugo na, yi na noho na na ge, pee jomo pe na be
yee wa yiye yegee we? 20 Can can na, n’a da yijo yi
mu, yee kunni na ba sii mehee su xuuni, na tataara
jomo yu; lee di ke kono ke sipyii ta pee na fundanga
pyi. Yee nahaya na ba danha, ga yi natanhana ki
na ba neri yi mu fundanga. 21 Cee yacere bu yiri,
wu naha ki ma danha fo xuuni, bani wu tigiduun
wu ma no. Ga wu bu digi Xo, pya wemu na w’a tigi
ge, wee pya wu wo nenaa wo fundanga funno ni,
wu funyo na wo wu kanhama pu beeri na. 22 Mu li
wa yee be mu, yee nahaya kunni wa tanha nime.
Ga ne na ba guri yee na sanha, yee zoloo pu na ni
fundanga na. Kee fundanga ke, wa shishiin wa da

jaba kee sho yi na we. 23Kee canakibajok’'ano ge,
yee wa da ne yege nige kaa la shishiin na we. Can
canna,n’adayijo yimu, yaaga tuugo beeri y’a da
ba neeri To Kile mu ne mege na ge, wu na kee kan yi
mu. 24 Ali nime be ni yee sanha yaaga neeri To Kile
mu ne mege na we. Y'a Kile neeri, wu na da yi kaan,
konho yi fundanga ki no di fa.»

Yesu ya se ta na xo ke kono ke na

25 A Yesu di jo sanha na: «Ayiwa, ne kunni wa
kafila talenee taga yee kalaa kii keree Kii beeri ni.
Ga cana ka na ba no, n’a da ba yee kalaa nige ni
kafila taleyee ni we; n’a da ba To Kile wo keree ki
fiinye da yu yi mu. 26 Kee cana ki ba no, yi na ba yi
nidaan neeri To Kile mu ne mege na. Nurjo wa da ba
bye lee na kanna ne wu na pa To Kile neeri yee mu,
wu na yee wo nerege ki co we. 27 Bani yee ya dan
To Kile ye pyaa ki ni. Yee ya dan wu ni, bani ne be
ya dan yee ni, yee d’a noho da be li na na Kile ni ne
foro. 28 Can wu ne wii To Kile yiri ne yiri na pa kogo
puga; nime n’a da voro kono puga di guri da se To
Kile yiri.»

29 Awu kalaapiire t'i wu pye: «Nime kunni, m’a yi
filnye na yu wu mu, nime woyo yi wa kafila talenee
we. 30 Nime kunni, w’a li ce na m’a keree beeri ce,
yegeye yemu be yi da ba bye mu na ge, mu ya yee
becenatapusanhayipyemunawe. Leenaweeya
da li na na Kile ni mu ya foro.» 31 A Yesu di pu pye:
«Y’ajonayee wa daa ne na nime ge? 32 Ayiwa, carna
ka wa ma, k’a no Xo be, yee beeri na ba baa jaaga na
ne ye nigin yaha wa, wa beeri w’a ganha na gaani
wu kaban. Ga ne wa da ba bye na ye nigin we de,
bani na To Kile wu wa ni na ni. 33 Ne kii keree Kkii

beerijo yi mu, konho y’i lonine ta ne wo Karineege ki
ni. Kanhama nigho na ba no yi na ke koyo ke na, ga
yila le yiye ni! Ne kunni ya se ta na xo konjo na.»

17

Yesu ya Kile necri wuye pyaa ki mu

1 Ba Yesu ya yee jo mu we, na wu nurnp yirige
fugba we ni na Kile neeri na: «To Kilg, tuun w’a no
nime. Peenje taha ma Ja wu na, konho ma Ja wu be
di peene taha ma na. 2Bani m’a sefeere kan wu mu,
na wu tene kox]o ke sipyii pu beeri puno ni, sipyii
piimu beeri m’a yiri pa wu mu ge, konho wu pii
sicuumo nixhobaama kan pee mu. 3 Nii sicuumo
nixhobaama pe, pee ne na mu Kile ce, mu wemu
WU ne nigin pe na ne can can wo ge. Yesu Kirisa
wemu be m’a tun na pa ge, p’i wee be ce. 4 Ne mu
pele nine ki na; kapyenee kii ma bi kan na mu di bye
ge, ne kee beeri pye na ki no fa. > Nooro taha na na
nime To Kile, di binne bye ni ma ni. Nooro we wu bi
fenhe pye ne na na korno ta ki sanha no kon we ge,
wee nooro we taha na na.»

Yesu ya Kile necri wu kalaapiire ti mu

6 «Sipyii piimu m’a 1o kono sipyii pu ni na kan ne
mu ge, ne mu kaa jo pu mu, konho p’i ma ce. Mu
wuu pu bye pii,amudipukannemu. Apubedisoo
na ma jomo pu co. 7’ Nime kunni, p’a li ce na lemu
beeri mu ya kan ne mu ge, nalee beeri ya foro muye
pyaa ki ni. 8 Bani jomo pemu mu ya kan ne mu ge,
pee jomo pe ne kan pumu, a p’i soo puna. P’alice
can can na na mu ni ne foro, na da be li na na mu
w’a ne tun. 9 Pee wuu na ne mu neeri. Ne ta na ma
neeri kono ke wo sipyii pii wuu na-¢ de, ga piimu

m’a kan ne mu ge, pee wuu na, bani mu wuu pu
ne pii. 10 Yaaga kemu beeri ki ne ne wogo ge, mu
wogo Ki ne kii, yaaga kemu beeri ki ne mu be wogo
ge, ne be wogo Ki ne kii. Peenje ke ki wa ne na ge,
Kalaapiire ti t'a kee peene ki shee. 11 Ne na ba foro
koyo pugani, ga pee kunnina gori naha ke kogo ke
na. Ne na ba she ma yiri. To Kile, mu wemu wu wa
feefee ge, pu mara ma mege ki sefeere ti ghooro ni,
tee sefeere temu m’a kan na mu ge; konho p’i binne,
p’i bye nigin ba ne ni mu wa nigin me we. 12Ne¢ bye
ni pu ni kono na tuun wemu ni ge, ne bi pu mara
ni mu wo sefeere ti ni, m’a bi tee sefeere temu kan
ne mu ge. Ne pu beeri mara, nigin be ya ta buun
wu munaa ni we, fo wemu wu bi yaa wu buun wu
munaa ni, konho yemu y’a ka Kile wo Kitabu wu ni
ge, yee no di fa ge, fo wee ye.

13 «Ga mu yiri n’a da zhe nime. Ne ye beeri yu na
na yaha naha sanha kono ke na, konho fundanga
ke ki ne neni, ki pona fa ge, kee dibye pubeni. 14Ne
mu wo jomo pu kan pu mu, a koo sipyii di pu ko;
bani pu ne ke kono ke wuu we, ma na jo ba ne be
wa me ne ne ke kono ke wo we. 15 Di w’a ma peeri
na go ma pu lo yeege ke kono puga ke ni we, gan’a
ma pneerl jo ma pu mara, m’a pu tanha Shitaanni
na. 16 Pu ne ke koo ke wuu we, ma na jo ba ne be
wa me ne ne ke kono ke wo we. 17 Ma wo can wu
taga pu pye feefee. Mu wo kafila wu wu ne can we.
18 Tungana lemu na m’a na tun na pa kono puga
ge, lee tungana le na ne be ya pu tun she koyo ki
na. 19Ne naye waa yaha fefeere ni mu mu pee wuu
na, konho pu be di puye waa yaha p’i bye feefee can
Wwu ni.

Yesu ya Kile peeri wu n’a daa fee pu besri mu

20 «Ne ta na ma neeri pii ye wuu na-¢ de, ga piimu
be pu da ba dane na pujomo pu funyo ni ge, pee be
wuu na n’a ma peeri, 21 konho pu beeri di binne, p’i
bye nigin, ba mu To Kile ne me ni ne ni, ne be di ne
mu ni mu ni we. P’i binne, p’i bye nigin ni weée be
ni, konho konpo sipyii di da li na na mu w’a ne tun.
22Peene ke mu ya kan ne mu ge, kee peene ke ne kan
pu be mu, konho p’i binne p’i bye nigin ba ne nimu
ne me nigin we. 23 Ne pinne ni pee ni na pye nigin,
mu be d’a pmns ni ne ni na pye nigin; konho pu be
di ja pinne p'i bye nigin can can na. Lee bu bye,
koo sipyii na li ce na mu w’a ne tun, na pee be ya
taan mu mu ba ne taan mu mu we.

24 «Na To Kile, piimu m’a kan ne mu ge, ne na ba
she bye xuu wemu ni ge, na funno ki wa pu be di
ba she bye wa nina ni. Nooro we m’a kan na mu ge,
konho p’i wee nooro we na, bani ne taan mu mu na
ta koo sanha noho shan we. 25 To Kile, mu wemu
wa tii ge, kono ya ta mu ce We; ga ne kunni d’a mu
ce. Piimu m’a kan ne mu ge, pee be ya li ce na mu
w’a ne tun. 26 Ne pu pye p’a mu ce, ne sanha di wa
da da pupyip’ama ceni. N'ataan ma mu taangana
lemu na ge, konho kee taanneege ke tuugo dija pye
pu te ni, ne be di binne bye ni pu ni nigin.»

18

Yawutuu p’a Yesu co
3)(Macoo 26:47-56; Marika 14:43-50; Luka 22:47-

1 Ayiwa, ba Yesu ya yee jo Xo we, a wu ni wu
kalaapiire t’i yiri kari Sedoron dugo ki kadugo yiri.

Tiire kereye ya yi bye wee xuuwuni, ap’ishe jé yee
ni.

2 Zhudasi we wu bi da ba Yesu noho yaha ge,
lee bi wee ta wee be ya yee tiire kereye yi sanha
ce. Bani Yesu bi tee na se wa ni wu kalaapiire ti
ni. 3 Na Yesu ni wu kalaapiire ti yaha wee xuu
wu ni, a Zhudasi di no. Wu ni sorosii ni Kile-peene
pugboho ki gedii pii pu bye. Saraya naha shoonrivee
nurnofee ni Farizheen pu bi pee pinne ni Zhudasi ni.
Namuuyo ni sokinnaa ni pu bye, yagboyo be di ne
pu mu.

4 Keree kiimu beceri ki bi da ba bye Yesu na ge,
wu bi kee beeri ce Xo. A wu fulo pii sipyii pii na
na pu yege na: «Jogo yee di zhaa we?» 5 A p’i jo:
«Nazareti sheen Yesu.» A Yesu di pu pye: «Ne Wu ne
wiil» Zhudasi we wu bi Yesu noho yaha ge, lee bi
wee be ta ni pu ni. 6 Ba Yesu ya pu pye: «Ne wu
ne wiil» we, a pi guri guri kaduma, na laha laha
to nine na. 7 A Yesu di guri pu yege sanha na: «jogo
yee dizhaawe?» Ap’iwunoshona: «Nazareti sheen
Yesu.» 8 A Yesu di pu pye: «Go ne yee pye jo ne wu
ne wil. Yee bu da yee na ne shaa, yi pii samaa yaha
pee di da gaani.» 9 Lee funno ni jomo pemu Yesu
bi jo ge, a pee di bye can, na: «Na To Kile, piimu
beerim’a kan ne mu ge, nigin be ya piin ne mu pu ni
we.» 10 Lee bi nmopara la ta Simo Pyeeri mu, a wee
dilee ko li forogo ni, na saraya naha shoonrivee wo
nurnofoghbo wu wo bulo kanige ce niwene paa laha.
Wee kapyebye we mege ki bye na Malikusi. 11 A
Yesu di Pyeeri pye: «Ma nmopara le le wa li forogo
ki ni! Wee tuun wu ni, ne To Kile w’a kanhama
pemu ghegele yaha ne paha na ge, mu funno wa
ne wu jé pee ni-i ge?»

12 Ayiwa, ba Yesu ya yee jo we, a sorosii ni pu
wo nurofoo we, ni Yawutuu gedii p’i Yesu co na wu
keye ye po. 13 A p’i fenhe she ni wu ni Ane mu,
wee bye Kayife wo yafena; Kayife di bi bye saraya
naha shoonrivee wo nunofogho welee yeele. 14Wee
Kayife wu w’a bi pe jomo pe taga Yawutuu nurofee
pu yerina: «Ta yee ya li ce na jo I'a poro yee mu na
shen nigin wu xu sipyii pu beeri wuu na we?»

Pyeeriya foro Yesu kaa taan
57)(Macoo 26:69-70; Marika 14:66-68; Luka 22:55-

15 Ayiwa, ba p’a gaanini Yesu ni we, a Simo Pyeeri
ni kalaapire la be di daha pu feni na gaayni. Macene
ki bye lee kalaapire le ni saraya naha shoonrivee
wo nunofogho wu te ni; lee I'a pye kanuno a lee
kalaapire I'i jé ni pu ni saraya naha shoonrivee wo
nunofogho wu kaana ki ni. 16 A Pyeeri di ba yere
kpeenge kina, kunoolinona. Lee kalaapire lemul’a
pye saraya naha shoonrivee wo purofogho wu cevoo
ge,aleediguriforokpeenge kina. Cee wemu wu bi
kupoo li no sigee ge, a wu ba jo ni wee ni, na Pyeeri
lene kaana ki ni. 17 Ayiwa, ba Pyeeri ya jin kaana
ki ni we, cee we w’a kunoo li sigee ge, a wee di wu
pye: «Ta mu be be wu wa we na we wo kalaapiire
ti ni we?» A Pyeeri di wu no sho na: «Ahayi, ne wa
pu ni-i de!» 18 Wiire tuun wu bye wii, a kapyebyii
pu ni sorosii p’'i na gheri na wahani. A Pyeeri be di
ba yere pu taan na ganha na wahani.

Saraya naha shoonrives wo nunofaogbo w’a Yesu
yege
71)(Macoo 26:59-66; Marika 14:55-64; Luka 22:66-

19 Ayiwa, a saraya naha shoonrivee wo punofogbo
wu Yesu yege wu kalaapiire te ni wu kalaa wu
keree na. 20 A Yesu di wu pye: «Ne kunni, kpeenge
na ne bi ma yu sipyii pu beeri nii na. Ne bi sipyii pu
kalaa Kile-peene piyeye ye, ni Kile-peenje pughboho ki
ni. Wee xuu wu ni be Yawutuu pu beeri bi ma puye
pinne. Ne ta na jomo pa shishiin jo I]mohoro ni we.
21 Naha na ma di na yegee we? Piimu p’a na jomo
pu logo ge, pee yege na dii ne d’a pu kalaa we. Ne
yemu jo ge, p'a yi ce can can na.» 22Ba Yesu ya
yee jo wWe, lee di Kile-peenje pugboho ki gedi wa ta
wu taan. A wee di kadaa ja wu nibege ni, na wu
pye: «Saraya naha shoonrivee wo nurofogbo wu wo
no shogana li wa le mu mu ya?» 23 A Yesu di wu
pye: «Ne bu da ne kafilakuumo jo, lemul’a wu kolo
ge, lee jo. Ga ye nejo ge, yee bu da y’a tii tajogo ni,
nahana ma d’a na kpon we?»

24 A Ane di pooro ti yaha wa Yesu na, na wu
yaha she gan Kayife mu, saraya naha shoonrivee
wo nurnofogho we.

Pyeeriya foro Yesu kaa taan sanha

62)(Macoo 26:71-75; Marika 14:69-72; Luka 22:58-

25 Lee bi Simo Pyeeri ta sanha na ki tadan na
wahani. A sipyii pii di wu yege na: «Ta mu be be
wu wa we nd we wo kalaapiire ti ni we?» Ga, a
Pyeeri di foro wu kaa taan na jo: «Ahayi, ne wa pu
ni-i de!» 26 N4 wemu wo niwene Pyeeri ya paa laha
ge, wee wo ceborona wa be wu bye saraya naha
shoonrivee wo nunofogho wu kapyebye wa. A wee
di Pyeeri pye: «Wee tuun wu ni, ta neye pyaa ya mu
na niwu ni shiizhan tiire kereye yi ni we?» 27Ga, a

Pyeeri di gurijo sanha na yine can we, a xhupoo di
mee Su taapile ni.

P’a she ni Yesu ni Pilate mu,
(Macoo 27:1-2,11-14; Marika 15:1-5; Luka 23:1-

28 Lee kadugo na a p’i foro ni Yesu ni Kayife
kaban, na gari ni wu ni Orome gbafeneeri wu
kaana ki ni. Lee ya pye nimuguyno wu na. Yawutuu
nurnofee pu ya ta soo na jé kaana ki ni we, konho p’i
gori yaha feefee na be ni pu wo kalegee ki ni, konho
pu be di ba ja Nuwuuro ti wo Kalene li yalige ki 1i.
29 Lee I'a Pilate pye w’a foro pa pu yiri kpeenge ki
na, na ba pu yege na: «Leke we nd we d’a pye y’i
wu jaagi lee na we?» 30 A p’i Pilate pye: «We nd we
da bye wu ne kakuubye we, wée bi da ga ba ni wu
ni mumuwe.» 31 APilate di pupye: «Y’a se niwuni
yiye pyaa di she kiiri kon wunanabeniyiwo saliya
wu ni.» A p’i Pilate pye: «Li ya saha wee pu sipya
wa shishiin gho we.» 32 Lee ya pye mu, konho Yesu
bijomo pemu jo na wee na ba xhu xuganalemuna
ge, pee no di fa.

33 Wee tuun wu ni a Pilate di guri jé gbafeneeri
wu kaana ki ni, na Yesu yiri na wu yege na: «Yawu-
tuu wo saan mu pne ya?» 34 A Yesu di Pilate pye:
«Muye pyaa K’a ye kon maye funno ni na jo laa, ta
watii w’a yi jo mu nii na?» 35 A Pilate di wu pye:
«Wee tuun wu ni, ma na na Yawutu ge? Muye pyaa
shishiin ni saraya naha shoonrivee nunofee, pee p’a
pa ni ma ni ne mu, na ne wu Kkiiri kon ma na. Leke
ma d’a pye pu na we?» 36 A Yesu di wu pye: «Ne wo
saanra ti wa naha ke koro ke na we. Ne wo saanra
ti da bi bye naha ke kono ke na, ne wo sipyii pu bi

da kashen nmo ne kaa na, konho Yawutuu nurnofee
pu ganha bu ja ne co we. Ga ne wo saanra ti ne
naha ke kono ke na we.» 37 A Pilate di Yesu pye:
«Wee tuun wu ni saan mu ne ge?» A Yesu di wu pye:
«Maye pyaa ki wa yi yu na saan ne ne; can wu ne wii.
Galemu na ne se konjo ke na ge, lee li wa me, na can
wu shee sipyii pu na. Sipya wemu funno ki ne wu
da naari can ni ge, weefoo wu da da ne jomo nuri.»
38 A Pilate di wu pye: «Naha ki ne can we?»

P’a Yesu jaagina pu wu gbo
(Macoo 27:15-18, 20-21; Marika 15:6-11; Luka
23:13-19)

Ba Pilate ya yee jo we, na foro kari sanha Yawu-
tuu pu yiri na she pu pye: «Ne mu kunni, ne kaa
la shishiin na we na we na lemu I'a wu kagbuu xo
we. 39 Ayiwa, ma na jo lee wa wu mu kaleg, na jo
yee beeri, ba Nuwuuro ti wo Kalene I'a no we, di ma
kasoleme wa yaha yi mu. Lee funno ni yi la ne di
Yawutuu pu wo saan wu yaha ya?» 40 A p’i ganha
na sele na yu: «Ahayi de! ma ganha bu wee yaha
we, Barabasi yaha!» Na ta wee Barabasi we di bi
dun sipyii na.

19

Pilate ya soo li na na pu Yesu gho
5)(Macoo 27:22-31; Marika 15:12-20; Luka 23:20-

1 Ayiwa, Pilate ya li ta mu ge, a wu jo na pu Yesu
kpon ni susoloo ni. 2 A sorosii p’i xhuyo shin na pye
saanra nudono, na lee to wu nuno ni. Na saannaa
fadegboho niniga ka le wu na. 3 A p’i ganha na

fuloo wu na na yu: «Naabye Yawutuu saan!» Na
ganha na kadawahaa leni wu ni.

4 A Pilate di guri foro sanha kpeenge ki na na
she sipyiire ti pye: «N’a da pu pye p’i foro naha ni
wu ni kpeenge ki na, konho y’i li ce na jo ne ta kaa
la shishiin pa we na we na lemu I'a wu kagbuu
Xo we» 3 A p’i foro ni Yesu ni, xhuyo nudono li
na ne wu na, saannaa fadeghoho niniga ki be di ne
wu na. A Pilate di sipyiire ti pye: «Ayiwa, na wu
we!» 6Ba saraya naha shoonrivee punofee ni Kile-
peene pughboho ki gedii p’a Yesu na we, na ganha na
xhuulo, na yu: «Yi wu Kkori tige na! Yi wu kori tige
nal» A Pilate di pu pye: «Yiye pyaa ki pa wu co she
gori tige ki na, bani ne kunni wa kaa la shishiin
na we na we na lemu ya wu kagbuu xo we.» 7A
Yawutuu punofee p’i Pilate pye: «Saliya wa wu ne
wee mu, na saha ni wee saliya wu ni, w’a yaa na
gbo; bani w’a wuye yaha na Kile ja wee ne.»

8 Ba Pilate ya pee jomo pu logo we, a wusama di
fya. 9Awu gurijé ni Yesu ni gbafeneeri wu kaanaki
ni sanha, na she wu yege na: «Mii mu d’a yiri we?»
Ga Yesu ya ta wu no sho we. 10 A Pilate di Yesu pye:
«Go ne na m’a fehe ge? Ta mu ya li ce na jo se wa
ne ni ne wu mu yaha we? Se d’a noho pye be ne ni
sanha ne wu mu kori tige na we?» 11 A Yesu di wu
pye: «Kile w’a wee se wu kan mu mu ninaa, lee be
We muye pyaa wo se bi da ga ja bye ne na kaa la
shishiin na we. Lee funno ni, wemu w’a ne co na
pa gan mu mu ge, lee 'a wee wo jurumu wu pye
w’a nehe mu wo wu na.»

12 Ba Yesu ya yee jo we, a Pilate di ganha na
yahagana shaa wee tuun wuye pyaa ni Yesu na.

Ga, a Yawutuu p’i ganha na sele na yu: «Ma bu
sii we na we yaha, ma ne nige Orome saannaa
nunofoo Sezari nanii we. Sipyaa sipya w’a jo na
saan wee ne ge, weefoo ya neri Orome saannaa
nunofoo wu pen.» 13 Ba Pilate ya yee logo we, na
Yesu yeege sanha kpeenge ki na. Pu bi xuu wa
yaa wa nohodaan wu ni ni kagereye ni kaana ki ni.
Wee xuu wu mege ki bye Yawutuu jomo pu ni na:

«Gabata.» A Pilate di ba diin wu Kkiirikoon koro li ni
wee tuun wu ni. 14 Kee cana ki nimuguro ti bi da

bye Yawutuu wo Nuwuuro ti wo Kalene le. Na cana
ki ta k’a no pnine nine ni, a Pilate di Yawutuu nunofee
pu pye: «Yisaan wu we.» 15 A p’i ganha na xhuulo
na yu: «Yi wu yeege naha! Yi wu yeege naha! Yi
wu kori tige nal» A Pilate di pu pye: «Ne wu da
yee wo saan wu kori tige na ya?» A saraya naha
shoonrivee nunofee p’i wu pye: «Saan watii ne nige
wee mu Orome saannaa nurofoo Sezari kadugo na
we.» 16 Wee tuun wu ni a Pilate di Yesu o yaha pu
mu, na pu she wu kori tige na.

P’a she Yesu kori tige na
43)(Macoo 27:32-44; Marika 15:21-32; Luka 23:26-

A sorosii p’i Yesu co, na foro ni wu ni kanha ki ni,
17 na wuye pyaa wo korikoritige ki taha wu puno
ni. A p’i ganha na gaani Xuu wa ni, wee mege ne
na: «Nugorogo Xuu» p’i wu yiri Yawutuu jomo pu ni
na «Goligota.» 18 A p’i she wu kori tige na wa. A p’i
sipyii shuun wa be pinne kori ni wu ni. Wa ne wu
kanige ce; wa ne wu kamene ce. A Yesu ye pyaa di
bye pu nine ni. 19 A Pilate di pu pye p’a kama pa ka
koors la na, na lee kori korikoritige ki na wu nuno
na. Pee kama pu pe na:

NAZARETI SHEEN YE\SAI]JEYAWUTUU WO SAAN

20 Yawutuu ninehemee pu bi pee kama pu kalaa,
bani p’a bi Yesu kori xuu wemu ni ge, wee xuu
wu bi lii kanha ki na we. Pee kama pu be di bi
ka Yawutuu jomo pu ni, na pu ka Orome sheen
jomo pu ni, na pu ka Girekii jomo pu be ni. 21 Wee
tuun wu ni a saraya naha shoonrivee nurnofee p’i she
Pilate pye: «Mu bi yaa mu yi ka na <Yawutuu saan
We,» ga mu bi yaa mu yi ka na: <\We nd we yajona
Yawutuu saan wee ne.» 22 A Pilate di pu pye: «Ne
yemu ka na Xo ge, yee y’a da bye wa.»

23 Ayiwa, ba sorosii p’a Yesu kori xo tige ki na we,
nawu fayayishantahaa shisheere, wa beeriw’a taa
la lIo. A p’i wu fadeghoho ki be Io, kee fadeghoho ke
di bye fana nigin, joomo baa. Nalo fugha wuna, na
digi nohodaan, tajoogo bye ki na xuu wa shishiin ni
we. 24 A sorosii p’i puye pye: «Wu ganha bu da wu
fadegboho ki sheengi we, wu kagaanshaan pye ki
na, ki na no wemu na ge, konho wu wee ce.» Ba lee
ya pye mu we, yemu y’a ka Kile Kafila wu ni ge, a
yee no di fa na:

«P’a na faya yi taa taa puye na,
na kagaanshaan pye na fadegboho ki wuu
na.»"

Lee sorosii p’a pye.

25 Lee bi Yesu nu Mariyama, ni wu nu wu ce-
borosho, ni Kilopasi sho Mariyama, ni Magadala
sheen Mariyama ye ta pee ya yere Yesu korikorit-
ige ki taan. 26 Ba Yesu ya wunu wu na we, kalaapire
lemu kaa 1i bi dan wu ni ge, na lee be na nufoo
Wwu tdan we, a WU WU nu wu pye: «Nufoo we, ma ja

* 19:24 Zaburuu 22:19

wu we.» 27 Lee kadugo na a wu lee kalaapire 1i be
pye: «Ma nu wu we.» Na co kee cana ki na, a lee
kalaapire I'i gari ni Yesu nu wu ni wu kaban, na
Wu CO Xuuni.

Yesu xugana
49)(Macoo 27:45-56; Marika 15:33-41; Luka 23:44-

28ee kadugo na ba Yesu ya li ce na keree ki beeri
no ya fani fo na pa no we tuun we na we, a wu jo:
«Waga ki wa ne na.» W’a yee jo, yemu y’a ka Kile
Kafila wu ni ge, konho yee be no di fa. 29 Lee bi
shoo la ta wa lee ya ni vinegiri na. A p’i yoro ta lo
fyenmi wee vinegiri wu ni, na tee migile kagaanga
ka na na taha Yesu no na. Tige kemu wo geye k’a
bye kagaanga ki ge, kee mege ki ne na «Izopu.» 30Ba
w’a tee yoro ti son son we, na jo: «Keree ki beeri no
ya fa nime.» Ba w’a yee jo we, na wu nurpo sogi, na
wu munaa li kan Kile mu.

Sorasi wa ya Yesu firi wu kabanugo na

31 Ayiwa, kee capa ki bye Yawutuu wo cadeenge
ki cadanga. Sipyii piimu p’a Kori tiye yi na ge,
Yawutuu nurnofee pu funyo bye pee pu cadeenge
ki ta wa we. Bani kee cadeenge ki bi kiye waa
cadeenye yi saya na. Lee wuu na p’a she Pilate
neeri, sipyii piimu p’a kori kori ge, na wu pee yaha
p’i she pee tooyo kegi kegi p’i xhu tovuyo na, konho
p’i pu tirige laha tiye yi na. 32 A sorosii p’i gari,
sipyii shuun wemu p’a pinne kori ni Yesu ni ge, a
p’i she no na nizhiime wu tooyo kegi Kegi, na neri
shuun wo wu yiri, na wee be tooyo kegi kegi. 33 Ba
p’a no Yesu na we, na wee ta wee ya xu Xo, na bye
pu ya wee wo tooyo yi kegi kegi we. 34 Ga, a sorosi

nigin wa di wu canmi taga Yesu firi wu kabanugo
na. Taapile ni, a shishan ni loho di foro tafirige
ki ni. 35 Sipya wemu w’a pe jomo pe paari me ge,
weefoo ye pyaa K’'a le na nii na. Wu pii kanagaa ki
be di ne can. Wuye pyaa ki be wa da li na na wee nii
kanagaa ki ne can. W’a Kkii keree Kkii paari, konho
yee be di da ki na. 36 Ayiwa, kii keree Kkii beeri ya
pye mu ge, yemu y’a ka Kile Kafila wu ni ge, a yee
no di fa na:
«Wu kaciige ka shishiin wa da ba gegi we.»™

371’a ka sanha xuu wa be ni Kile Kafila wu ni na:
«Sipya wemu p’a firi ge, wee p’a da ba wii.»*

Yesu legana fana ni
56)(Macoo 27:57-61; Marika 15:42-47; Luka 23:50-

38 Lee kadugo na a Arimate sheen Yusufu di she
Pilate neeri na wu soo pee mu, p’i she Yesu nixhugo
ki tirige laha tige ki na. A Pilate di soo pu mu.
Yusufu be bi bye Yesu wo kalaapire la, ga Yawutuu
pu wo nii fyaara ti bi wu pye wu na nymohoni. A
wu gari na she Yesu nixhugo ki tirige. 39 Ayiwa,
Nikodemu wemu wu bi she Yesu yiri cana ka piige
ge, awee be di ba ni nudanga yangmuyo tehee shuun
wa ni, nayisuriyiye ni. Nigin wa mege ne na Izopu,
nigin wusama mege dine na alowesi. Yibeeribiyaa
yikiloo kelee taanri (30) Xo. 40 A pee shuun wu Yesu
nixhugo ki lo, na nudanga yanmuyo yi le fatono ka
ni, na kee migile wu na, na be ni Yawutuu pu wo
xuu legana li ni. 41 Tiire tege ka bye wa kee bi lii
Yesu takorogo ki na we. Fana ka nidugiyaharna di

* 19:36 Zaburuu 34:21, Ekizode 12:46, Noburuu 9:12 19:37
Zakari 12:10

bye kee tege ki wo faaya yi ni, sipya bi sanha le pa
kee ni we. 42 Ba ma na jo kee cana ki bye Yawutuu
puwo cadeenge ki cadanga ge, a p’i fyaala she Yesu
le kee fana ki ni, bani faya ki be bi lii we.

20

Yesu ya ne na foro xu ni
(Macoo 28:1-8; Marika 16:1-8; Luka 24:1-12)

1 Ayiwa, Dimazhi wu nisooghoho ki na, na
kpeenge ta ki sanha wo we, a Magadala sheen
Mariyama di gari fana ki na. Kageegboho ke pu bi
gologolo taga faya ki no to ge, a wu she kee ta K'a
laha fana ki no na. 2 Kalaapire lemu kaa li bi dan
Yesu ni ge, a wu baa kari Pyeeri ni lee yiri, na she
pee pye: «P’a Kafoo nixhugo ki 1o yeege fana ki ni,
wee di ya ce mii p’a wu yaha we!l»

3 Ba Pyeeri ni lee kalaapire I'a pee jomo pu logo
we, a p’i foro, na gari fana ki na. 4 Pu shuun
wu beeri wu bi fe na gaani fana ki na. Ga, a lee
kalaapire li toro di weri Pyeeri na, a lee di baa toro
Pyeeri taan, na she no wu naha na fana ki na. > Ba
wee ya no faya ki na we, na jaari wii ki funno ni;
faviire te pu bitaga Yesumigile ge, a wu tee faviire
ti na wa pine ki na. Ga wu kunni di ya jé faya ki ni
we. 6 A jeri di bye, a Simo Pyeeri di no. Ba wee yano
Wwe, na jé faya ki ni, na faviire ti pa wa nine ki na.
7fana kemu ki bi taga Yesu nurnpo ki migile ge, a wu
kee ta p’a kee kurulo, na ki yaha ki ye xuu ni. Kee
bi ta pinne ni te ti faviire ti ni we. 8 Wee tuun wu
ni, kalaapire lemu I'a fenhe no fana ki na naha na
ge, alee be di na jé fapa ki ni. A wee be dili na mu,
na dalina na Yesu ya ne. 2 Jomo pemu pu bi ka Kile

Kafila wu ni ge, naliwahaliwaha, Yesu ya yaa na
ne na foro xu ni ge, kalaapiire ti bi sanha pee ce ta
we. 10 Wee tuun wu ni a kalaapiire t'i guri na ma
deeye ni.

Yesu ya wuye she Magadala shesn Mariyama na
(Macoo 28:9-10; Marika 16:9-11)

11 Ayiwa, lee di Mariyama ta w’a she yere fana ki
nona, na ganha na mee suu. A wu meSuwo wu bha
leele, na jaari wii fana ki fungo ni. 12 Na melekee
shuun wa na wa, faviire di ne pu na. Xuu wemu
ni pu bi Yesu sinnine ge, wee xuu wu ni pu bi tiin.
Nigin wa wu bye nuno ke xuu we ni, wusama di ne
tooyo ye Xxuu we ni. 13 A pee melekee p’'i Mariyama
pye: «Cee we, naha na mu di wa mee suu we?» A
wu jo: «Ne Kafoo wu nixhugo p’a lo, ne di ya ce mii
p’a wu yaha we.» 14Ba w’a pee jomo pu yu we, na
ba nymahana neri, na Yesu niyerege na wa; ga wu bi
ta li ce na jo Yesu wu ne wii we. 15 A Yesu di wu
yege na: «Cee we, naha na mu di wa mee suu we?
Jogo mu di wa zhaa we?» Ayiwa, a Mariyama di
ganha na giin na tiire tege ki kafoo wu wi, na wu
pye: «Yesu n’a zhaa, ma bi ta m’a wu lo, wu sanha
she na na di she wu o da gaani.» 16 A Yesu di wu
pye: «Mariyamal» A Mariyama di nmahana neri wu
yiri na wu pye Yawutuu jomo pu ni na: «Rabuni!»
(Lee kori ne «Karamogo.») 17 A Yesu di wu pye: «Ma
ganha bu da gbon na na we, bani ne sanha dugi folo
na kari na To wu yiri we. She yi jo na cebooloo pu
mu na ne w’a duri na gaani na To wu yiri, yee be
wo To we; wee wemu wu ne ne Kilg, na ne yee be
wo Kile ge.» 18 A Magadala sheen Mariyama di she

kalaapiire ti pye na wee ya Kafoo pa. Yesu ya yemu
jO wu mu ge, a wu yee jo pu mu.

Yesu ya wuys she wu kalaapiire ti na
49)(Macoo 28:16-20; Marika 16:14-18; Luka 24:36-

19 Wee Dimazhi wuye pyaa yakono, kalaapiire
ti bye puga ka ni. Pu bi kee gburaya yi shdho wa
puye na Yawutuu nurofee pu nii fyaara wuu na. A
kalaapiire t'i ba binne Yesu fo na w’a yere pu niye
ni. A wu pu pye: «Kile wu nanine kan yi mu.» 20 Ba
w’a yee jo we, na wu keye ni wu kabanugo ki she
pu na. Ba kalaapiire t’a Kafoo wu na we, a pu funyo
di sii taan xuuni. 21 A Yesu di pu pye sanha na:
«Kile wu panine kan yi mu. Na To Kile w’a na tun
tungana lemu na ge, lee tungana le ninuno na ne
be w’a da yi tun.» 22 Ba w’a yee jo we, na no kafeege
f5 wa pu na, na pu pye: «Yi Fefeere Munaa 1i sho.
23Yibu sipya beeri wo jurumu yafa wu mu, weefoo
wo jurumu wu na yafa wu mu. Ga yee bye yee
di ya sipya wemu wo jurumu wu yafa wu mu we,
weefoo wo jurumu wu da yafa wu mu we.»

Yesu ya wuys she Tomasi na

24 Yesu ya wuye she wu kalaapiire ti na cana
kemu ge, kalaapire lemu mege ki ne na Tomasi, p’i
wu pyi sanha na «mami» ge, wee bye ni pusamaa
ni kee canawe. 25 A Kalaapiire tisara diba wee pye:
«Wee ya Kafoo na!» A Tomasi di pu pye: «Ne kunni
bye ne tooro ti fe pu pa wu keye yi na, na na kabee
taha tee tooro te wo fe pu na, na na keye be taha
)maga ki wo fe pu be na wu kabanugo ki na we, ne
da gadayinabadawe.» 26 Ayiwa, a cewuu nigin di
doro, a kalaapiire t’i ba she tiye pinne sanha puga



YOHANA 20:27 Ixxxv YOHANA 21:3

ki ni. Tomasi be di bi bye ni pu ni kee cana. A p’i
ghburaya yi shoho. A p’i ba binne Yesu fo na puye
nine ni. A wu pu pye: «Kile wu nanine kan yi mu.»
27 Lee kadugo na a wu Tomasi pye: «Tomasi, fulo
naha, m’a ma kene ki taha na keye yina ma wii; ma
bu xho m’a ki taha na kabanugo ki be na wii. N'a
daa baara ti yaha, m’a da daa na na.» 28 A Tomasi
di wu pye: «Ebe! Mu wu ne ne Kafoo ni ne Kile!» 29 A
Yesu di wu pye: «Mu ya ne na ge, lee be 'a mu pye
mu ya da ne na we! Piimu pu ne pu ya ne na we, na
da ne na ge, pee ne duba nagoo.»

Yohana Kitabu wu kakana nuno

30 Yesu ya kakanhanaa nincehenee kii be pye wu
kalaapiire ti nii na, kee ya ta ka naha we Kitabu
we ni we. 31 Ga kiilmu k’a ka ge, kee wo kakana
nurno ki wa konho y’ili ce, y'i da be li na na Yesu wu
wa Shovoo we, na wee wu ne Kile Ja we. Y'i noho
nili sicuumo ta wee n’a daa we funno ni wu mege ki
fanha ni.

21

Yesu ya wuys she wu kalaapiire gbarashuun na

1 Ayiwa, kii keree kii kadugo na, Yesu ya wuye
she sanha wu kalaapiire ti na Tibereyade Gba wu
no na. Le shegana le na w’a wuye she. 2 Simo
Pyeeri, ni Tomasi wemu p’a byi sanha na «mami»
ge, ni Nataneli wemu w’a yiri Kana kulo li ni, Galile
fiige ki ni ge, ni Zebede jalaa shuun, ni kalaapiire
shuun wa be, lee bi pee ta pee beeri na ne shiizhan.
3 A Simo Pyeeri di pu pye: «N'a da zhe fyaa sha.»
A kalaapiire tisara be di jo: «Wée be pu wa da zhe
ni ma ni.» A p’i foro kari, na she jé korogo ka ni,

na pu joloo pu no kon na waa. Ga pu ya fyara be ta
kee capa ki wo piige ki ni we. 4 Nimuguno wu na,
a kalaapiire t’i Yesu niyerege na gha wu no na; ga
pu bi ta wu ce na jo Yesu wu ne wii we. 5 A Yesu
di pu pye: «Na napunss ta yee ya fyaa pii ta?» A
p’i wu no sho na: «Wee ya ta yaaga be ta we.» 6A
Yesu di pu pye: «Yi jo wu wa Korogo ki kanige ce
wu ni, yi na fyaa ta. Ba p’a jd wu wa wa we, fyaa
pu neheye kene ni, pu ya ja jd wu kile yeege loho ki
ni we.» 7 Kalaapire lemu kaa li bi dan Yesu ni ge,
a lee di Pyeeri pye: «Pyeeri, go Kafoo w’a wiil» Ba
Pyeeri ya logo na Kafoo w’a wii we, na wu faderye 1o
le, bani wu fadene baa wo wu bye. Na do loho ki ni,
na ganha na gaani Yesu feni. 8 A kalaapiire tisara
di ganha na ma ni korogo ki ni, na j> wu be kilee na
ma ni fyaa pu ni. Bani pu bi lii kogono ki na we. Pu
ni kogono ki bye meterelee xhuu nigin (100) shi.

9Ba p’a no kogono ki na we, na naganhaa na wa,
fyaa d’a taha ki nuno ni, na buuri be pa wa. 10A
Yesu di pu pye: «Fyaa piimu y’a co ge, yi pa ni p11
ni naha.» 11 A Simo Pyeeri di jé korogo ki ni, na j5
wu Kkile yeege, na foro ni wu ni kpeenge ki na, wu
beeriya siini fyanagaya na fo yi xhuu nigin nikelee
kaguro ni taanri (153). Ga fyaa pu ni pu pehene ni,
jo wu ya kon we. 12 A Yesu di pu pye: «Yi pay’i ba
lil» Sipya ya ta kalaapiire ti ni wemu ya soo na wu
yege na jo: «Mu di ne jogo we?» Bani pu beeri bili ce
na Kafoo wu ne wii. 13 A Yesu di fulo na buuri wu
lo kan pu mu, na fyaa pu be lo kan pu mu. 14 Na co
fo Yesu neduun wu na, wu toonii taanri wuu l'a pye
lere na wuye shee wu kalaapiire ti na.

Yesu ya Pyccri yegee

15Ba pa li Xo we, a Yesu di Simo Pyeeri pye:

«Yohana ja Simo, ta ne kaa ya dan mu ni xuuni na
toro pii samaa taan?» A Pyeeridijo: «Uun ge, Kafoo!
Muye pyaa ki be ya li ce na mu kaa ya dan ne ni.»
A Yesu di wu pye: «Ta na dubyapiye yi no shaa.»
16 A Yesu di wu pye sanha toonii shuun wuulinina:
«Yohana ja Simo, ta ne kaa ya dan mu ni xuuni?» A
Pyeeri dijo: «Uun ge, Kafoo! Muye pyaa ki beyalice
na mu kaa ya dan ne ni.» A Yesu di wu pye: «Tana
dubyaa punaha.» 17 A Yesu di wu yege taanri wuu
li ni na: «Yohana ja Simo, ta ne kaa ya dan mu ni?»
A Pyeeri paha di danha, bani Yesu ya wu yege fo
toonii taanri na: «Ta ne kaa ya dan mu ni?» Lee na
a wu Yesu pye: «Kafoo, mu ya keree beeri ce. Muye
pyaa K’a li ce na mu kaa ya dan ne ni.» A Yesu di
wu pye: «Ta na dubyaa pu no shaal!» 18 A Yesu di
Simo pye sanhana: «Cancanna,n’adayijomamu,
ma leveere ti tuun wu ni, mu bi ma ma kirige taga
maye po. Xuu wemu w’a ma taan ge, m’a ganha na
se wa. Ga mu ba ba le, ma na ba ma keye yirige,
sipya watii na kirige ki po ma na. P’a ganha na se
ni ma ni xuu wa ni ma funygo ne ma she wemu ni
we.» 19 Pyeeri bi da ba xhu xugana leke na lee di
baraga taha Kile mege na ge, lee xugana le Yesu ya
she ni le kafila talene le ni. Lee kadugo na a wu
Pyeeri pye: «Tama na fenil»

Kalaapire lemu kaa li bi dan Yesu ni ge

20 Ba Pyeeri ya kara wii we, kalaapire lemu kaa
li bi dan Yesu ni ge, a wu lee na li na ma pu kadugo
yiri. Lee kalaapire le li bi she diin Yesu taan na pu
yaha pu na li cana ka piige, na wu yege na: «wWu
Kafoo, sipya weke wu wa da ba mu noho yaha we?»

21 Ayiwa, ba Pyeeri ya lee kalaapire li na we, na jo:
«Wu Kafoo, we do, leke di da ba we ta we?» 22 A Yesu
diwupye: «Linche daan ne munago kanna wu gori
yaha niifeere na fo di zhe ne caguribana pye k’a no,
mu paha wa yee ni we? Mu kunni w’a ma ne feni
ye sal» 23 A kalaapiire t'i pee jomo pe caaga na xuu
wu beeri ciri na lee kalaapire le da ga xhu we. Na
ta Yesu di ya ta Pyeeri pye na jo wu da xhuu we, ga
Yesu ya jo na: «Li pehe daan ne mu nago kanna wu
goriyaha niifeere na fo di zhe ne caguribanapyek’a
no, mu naha wa yee ni we?»

Jomo pu taxago
24Lee kalaapire le ninuno li wa pe jomo pe naha
yu. Wee shiin wu d’a pe jomo pe ka be. Weée be ya
li ce na can wu ne wu jomo pe.
25 Ayiwa, Yesu ya keree ninchenee Kkiitiigee be
pye. Pu da bijo p’i kee beeri nigin nigin ka, ne giin
jo pee Kitabuu pu beeri bi da ja jé kono puga ni we.

